
Tahniah. Kita berjaya sampai ke suku 
pertama 2017. Namun hairan bagaimana 
politik Malaysia begitu cemerlang sekali 
membuat kita semua keletihan dengan 
begitu cepat. Bertubi-tubi kita diasak dengan 
isu dan skandal sehingga tidak terasa beban 
kenaikan harga minyak sejak Februari lalu, 
selain kenaikan harga gula yang semestinya 
akan membawa kesan limpah terhadap 
harga makanan dan keperluan lain.

Semua isu dan skandal yang tiba-tiba 
muncul ini dengan mudahnya mengalihkan 
perhatian kita (harapnya hanya sementara 
cuma) daripada isu lebih besar yang 
membayangi negara seperti awan hitam 
sebelum ribut melanda. Ya, kita sudah hampir 
langsung terlupa tentang skandal kleptokrasi 
yang membelenggu negara, setelah disaji 
dengan drama pembunuhan ala filem James 
Bond yang kemudiannya mengundang 
drama Korea yang berpanjangan.

Rakyat Malaysia juga ternyata mudah 
dipujuk dengan wang ringgit, apabila agihan 
Bantuan Rakyat 1Malaysia (BR1M) yang lalu 
memperlihatkan kebergantungan kepada 
pemberian tunai oleh aparat kerajaan. Walhal 
kita semua sedia tahu bahawa pada asasnya, 
pemberian BR1M sebagai ‘pulangan’ kepada 
rakyat, adalah langsung tidak berkadaran 
dengan jumlah yang diperah melalui cukai 
barang dan perkhidmatan (GST).

Sampai habis jatuh pengsan sekalian 
warga emas yang terpaksa beratur untuk 
mendapatkan BR1M, buat menopang 
kehidupan yang kian tidak berdaya 
menampung diri. Kebergantungan inilah 
yang amat digilai parti pemerintah United 
Malays National Organisation. UMNO 
memang suka apabila rakyat terus ditambat 
dengan harapan dan bantuan, serta kekal 
dalam keadaan memerlukan.

Politik Malaysia sudah sampai tahap 
tepu yang mengasingkan rakyatnya kepada 
beberapa golongan, dengan keresahan 
masing-masing. Namun dua kutub utama 
politik Malaysia boleh kita lihat sama ada 
bersorak menyokong kepimpinan Datuk Seri 
Najib Razak, atau sebaliknya menyumpah 
kewujudan beliau.

Antara dua kelompok besar ini adalah 
gerombolan ‘mid-field’ (ya seperti 
perlawanan bola sepak) yang tidak 
mengambil ‘side’ dan langsung tak ambil 
‘port’ sama ada parti-parti politik di Malaysia 
mahu melingkup kesemuanya. Golongan 
ini, yang tidak mahu mengundi bahkan 
tidak mahu daftar mengundi, membentuk 
peratusan besar dalam masyarakat.

Mereka melihat parti-parti politik seperti 
Pepsi dan Coca Cola. Manis bergula dan 
membawa penyakit, baiklah minum air 
suam sahaja. Dua-dua pun sama, buat apa 
menaruh percaya?

Kekeliruan dan rasa hilang punca 
tidak boleh dibiarkan. Adalah menjadi 
tanggungjawab parti dan aktivis politik untuk 
mengembalikan fokus massa rakyat kepada 
apa sebenarnya agenda besar perjuangan 
untuk menyelamatkan Malaysia daripada 
terjerumus ke lembah kehancuran.

Asas utama dalam pertembungan 
pilihanraya tidak lama lagi ialah usaha 
menyelamatkan Malaysia dan menghentikan 
sebuah pemerintahan berterusan oleh 
sebuah parti kleptokrat selama 60 tahun 
lampau. Rungkai segala kusut masai, 
nyalakan pelita dalam gelap malam. 
Sampaikan khabar pengharapan, bahawa 
negara mesti diselamatkan. Dalam hal itu, 
kita langsung tidak ada pilihan.

NOTA EDITOR

Oleh Jamaliah Jamaluddin

Tangan yang menghayun buaian juga 
mampu menggoncang dunia. Wanita 
yang mampu menjaga keluarga juga 
berupaya mengamankan dunia!

Baru-baru ini, sebuah filem bertajuk 
Hidden Figures telah menarik 
perhatian saya. Hidden Figures ini 
menceritakan kisah tiga orang wanita 
yang telah memberi sumbangan 
yang amat besar besar pada negara 
mereka dan juga agensi angka lepas 
Amerika, NASA, tetapi kisah mereka 
telah disorokkan dan jasa mereka 
dilupakan dengan mudah, hanya 
kerana mereka wanita.

Setiap kali, apabila tibanya Hari 
Wanita Sedunia, kita akan berbicara 
tentang wanita dan peranan wanita 
dalam masyarakat. Sempena 
sambutan Hari Wanita Sedunia, 
seringkali ramai akan memuji 
peranan dan kepentingan adanya 
wanita. Biasanya, kita akan berkata 
tanpa wanita, siapalah yang akan 
menjaga makan minum anak-
anak? Tanpa wanita, siapalah yang 
akan memastikan sebuah keluarga 
dalam keadaan yang teratur? Paling 
penting, selain wanita, siapa lagi 
yang mampu melahirkan anak dan 
menyambung zuriat di dunia ini? 

Bukankah itu peranan yang 
teragung dalam dunia? Lelaki 
setentunya tidak dapat melahirkan, 
sepertimana wanita mampu 
melakukannya. Sekurang-kurangnya 
teknologi kita masih tidak lagi 
membenarkan. Tetapi, pengiktirafan 
seperti ini amat mengecewakan saya.

Memang benar. Kita boleh 
melahirkan anak. Memang 
benar. Meneruskan tamadun 
manusia adalah satu perkara 
yang mengagumkan. Tetapi, 
adakah itu sahaja peranan wanita 
dalam kehidupan ini? Itu sahaja 
pengiktirafan yang layak diterima, 
sebagai mesin melahirkan anak? 
Saya tidak setuju.

Mengapa sehingga kini, selalunya 
wanita hanya layak untuk menjadi 
watak sampingan? Tak kira dalam 
bidang apa sekalipun, wanita sering 
dilihat sebagai sidekick kepada lelaki. 
Malah, tidak kira di mana-mana 
organisasi, semakin tinggi sesebuah 
jawatan, semakin rendah peratusan 
wanita yang akan memegang 
jawatan tersebut berbanding lelaki. 
Tetapi sebenarnya, wanita juga 
telah banyak menyumbang dalam 
tamadun manusia. Wanita juga telah 
mencipta sejarah.

Wanita juga merupakan penggerak 
dunia. Namun, pengiktirafan 
terhadap wanita dalam sejarah acap 
kali amat menghampakan. Walaupun 
wanita turut menyumbang separuh 
tenaga kerja di dunia ini tetapi 
selalunya, cerita atau sejarah 
perjuangan wanita hanyalah 
sebahagian kecil dalam buku teks. 

Adakah ini sebabnya gelaran sejarah 
dalam Bahasa Inggeris adalah history 
dan bukannya herstory? Ataupun 
sekurang-kurangnya ourstory?

Sempena Hari Wanita Sedunia, 
saya ingin mengucapkan terima kasih 
pada srikandi-srikandi kemerdekaan 
yang telah menyalakan api juang 
dalam diri dan memberanikan 
diri untuk bangkit melawan. Saya 
ingin mengimbas kembali salah 
satu perjuangan awal wanita Tanah 
Melayu menentang penjajah, iaitu 
Angkat Wanita Sedar (AWAS).

Tidak kira mereka ini dari 
sayap kanan atau kiri, jangan 
kita menidakkan fakta yang 
mereka telah memperjuangkan 
kemerdekaan untuk kita semua. 
Pada saya, pengiktirafan sejarah 
ini sangat penting, kerana ianya 
satu sejarah yang mendidik kita, 
walaupun sebelum kemerdekaan, 
wanita-wanita kita sudah berani 
bangkit dan bergerak aktif dalam 
politik. 

Wanita-wanita kita juga 
terlibat sebagai barisan hadapan 
yang membuktikan bahawa 
kemerdekaan bukan sahaja dicapai 
dengan pengorbanan wira-wira 
kita tetapi juga dengan sumbangan 
srikandi-srikandi yang berani 
melawan penjajah demi mengejar 
kebebasan dan kemerdekaan.

Bahkan jadikanlah bulan Mac 
kali ini sebagai satu sambutan 
peringatan bahawa dunia ini 
dimiliki oleh lelaki dan juga wanita. 
Jadikan bulan ini satu bulan untuk 
memperingati tokoh-tokoh wanita 
yang telah memperjuangkan hak 
wanita dan kemerdekaan tanah air 
kita. Jadikan bulan ini satu bulan 
untuk meperingati Khatijah Sidek, 

Tan Sri Aishah Ghani, Eng Ming 
Ching (Suriani Abdullah), Shamsiah 
Fakeh dan srikandi-srikandi lain 
yang bangun melawan penindasan 
dan mengejar kemerdekaan.

Dan jikalau inilah kali pertama 
anda pernah mendengar nama – 
nama diatas, jadikanlah bulan ini 
sebagai satu bulan yang khas untuk 
mengenali mereka. Jadikanlah 
bulan ini bulan menyelongkar 
Hidden Figures kita, yang telah 
memilih untuk melalui jalan yang 
lebih susah, jalan yang meletakkan 
senduk dan mengangkat senjata, 
demi cinta mereka terhadap tanah 
air ini. Seharusnya jangan kita terus 
menyembunyikan mereka daripada 
sejarah kita.

Kerana satu hari nanti, jika 
takdir saya mempunyai seorang 
anak perempuan, saya impikan dia 
untuk berani mengejar bintang. 
Saya berharap dia akan sedar 
bahawa wanita juga mampu untuk 
mengecapi apa sahaja di dunia 
ini. Saya mahu dia tahu bahawa 
kita juga mempunyai tokoh-tokoh 
wanita yang lantang bersuara 
untuk memulakan perubahan.

Dan sekiranya takdir saya 
mempunyai seorang anak 
perempuan, saya berdoa pada 
masa dia dilahirkan, dunia sudah 
sebenar-benarnya melihat wanita 
berdiri seiring bersama lelaki, dan 
bukannya hanya teman sampingan.

Selamat Hari Wanita Sedunia!

*Jamaliah Jamaluddin ialah Ahli 
Majlis MBPJ dan Pembantu Khas 
kepada ADUN Damansara Utama 
Yeo Bee Yin. Jamaliah juga adalah 
cucunda kepada srikandi bangsa, 
Shamsiah Fakeh.

Figura tersembunyi Dalam 
seJarah malaysia

benarkah orang melayu tidak akan berubah?
Oleh Wan hamidi hamid

Ada kalangan pemimpin politik, 
termasuk pembangkang, menganggap 
orang Melayu sukar mengubah 
fikiran. Kerana itu sukar untuk Melayu 
mengundi ubah kerajaan. Kata mereka, 
orang Melayu hanya minat hal-hal 
agama dan kaum sahaja, dan orang 
Melayu sangat takut hilang kuasa.

Banyak pemimpin Melayu sendiri 
mengandaikan orang Melayu tidak 
faham skandal mega 1MDB, Felda 
dan Mara. Asalkan peneraju kerajaan 
itu adalah Melayu, sudah cukup, 
kata mereka. Otak pengundi Melayu 
dikatakan jumud dan tidak dapat 
memahami makna dan amalan 
demokrasi, kebebasan, kesaksamaan, 
atau apa-apa idea progresif.

Oleh itu, banyak pemimpin politik 
pembangkang cuba mencari jalan 
pintas menawan hati pengundi 
Melayu. Cara mereka mudah sahaja. 
Jika UMNO menggula-gulakan Melayu 
dengan politik kaum dan agama, maka 
pembangkang juga harus lakukan 
perkara yang sama.

Sebenarnya di kalangan akademik 
dan pencinta budaya Melayu, sudah 
lama wujud usaha mahu membebaskan 
minda Melayu daripada cengkaman 
sesuatu. Namun “sesuatu” itu sering 
berubah maknanya mengikut masa, 
keadaan dan tempat.

Dulu dan sekarang

Sebagai contoh, zaman sebelum 1970-
an, amat jarang ditemui wanita Melayu 
– yang biasanya Islam dan dianggap 
Muslim oleh Perlembagaan Persekutuan 
– yang memakai tudung. Malah, sekitar 
1970-an, wanita yang bertudung malah 
berpurdah telah menjadi cemuhan 
masyarakat Melayu. Lebih buruk lagi, 
ia dikaitkan dengan ajaran sesat atau 
aliran agama yang ekstrem.

Hari ini suasana berubah. Wanita 
Melayu tidak bertudung pula yang 
dipandang hina, dianggap bakal ke 
neraka. Tidak pasti sama ada orang yang 
membuat tuduhan ini menganggap ibu, 
nenek dan moyang mereka telah berdosa 
besar  berbanding wanita hari ini.

Begitu juga era sebelum 1970-an bila 
mana lebai merupakan istilah biasa-
biasa yang kadang-kadang menjadi 
ejekan. Orang yang dipanggil lebai 
biasanya sering memakai ketayap putih 
berkain pelikat, sering berada di masjid 
atau surau tetapi ilmunya hampir tiada. 
Setidak-tidaknya itu satu daripada 
persepsi tentang lebai, seperti kisah-
kisah lebai malang yang betul bendul 
dan tamak haloba.

Hari ini lebai yang berketayap putih 
sudah mendapat gelaran ulamak, 
berceramah dengan bayaran besar di 
masjid dan TV. Malah semakin ramai 
telah kaya dengan pelbagai bisnis. 
Mungkin sudah ada lebai yang menjadi 
jutawan dengan rumah-rumah dan 
kereta-kereta mewah.

Dalam hal undang-undang pula, sejak 
Merdeka sehingga penubuhan Malaysia 
pada 1963 dan di awal dekad 1980-an, 
campur tangan kerajaan dalam hal-
hal agama Islam adalah terhad, iaitu 

hanya kepada undang-undang keluarga 
dan harta pusaka, serta beberapa 
kesalahan yang ditakrifkan sebagai 
jenayah walaupun ia bukan jenayah 
dalam definisi undang-undang sivil. 
Itu merupakan sebahagian daripada 
kontrak sosial.

Kini perluasan kuasa undang-undang 
agama membimbangkan banyak pihak 
kerana ia tidak lagi menumpukan 
kepada matlamat atau maqasid undang-
undang itu sendiri, iaitu keadilan. 
Ia mahu dilihat lebih hebat dari segi 
harfiyah dengan nama dan label, serta 
hukuman berat tanpa mengira nilai 
kesalahan terhadap mudarat awam.

Mampu berubah

Catatan ini tidak berniat menghakimi 
sesiapa. Contoh-contoh di atas hanya 
anekdot, sekadar cuba menjelaskan 
pemikiran Melayu memang telah 
berubah dari semasa ke semasa. 
Maksudnya amalan, budaya dan tradisi 
Melayu tidak pernah statik. Ia berubah 
mengikut zaman. Ia bukan sejak azali. 
Ia adalah gubahan sosial atau social 
construction.

Islamisme yang menjadi amalan 
seharian kebanyakan Melayu hari 
ini lebih ketat dan tidak sebebas era 
sebelum 1970-an. Mungkin ini adalah 
kesan pantulan daripada usaha 
penerapan nilai-nilai Islam sejak Dr 
Mahathir Mohamad menjadi Perdana 
Menteri pada 1981.

Sejak akhir dekad 1970-an, 
pertandingan siapa-lebih-kelihatan-
Islam semakin menjadi-jadi di pihak 
Mahathir yang dibantu oleh Anwar 
Ibrahim, dengan pihak Abdul Hadi 
Awang yang membawa suara radikal PAS. 
Namun, hasilnya hari ini, bukan nilai-

nilai Islam yang menjadi pegangan dan 
amalan, sebaliknya label serta penjualan 
agama dan keghairahan menghukum 
orang lain pula yang menjadi pilihan.

Adakah fenomena ini akan kekal atau 
bakal berubah mengikut masa dan 
keadaan seperti perubahan-perubahan 
yang pernah berlaku dalam masyarakat 
Melayu sebelum ini? Apakah kesannya 
kepada parti-parti politik di Malaysia, 
khususnya yang kini berhadapan 
dengan pilihanraya umum akan datang?

Dua persoalan

Dari segi politik, dua persoalan asas 
perlu difikirkan:

Sanggupkah parti-parti pembangkang 
– kerana yakin Melayu boleh berubah 
– akan melabur tenaga, masa dan 
kesabaran untuk memupuk perubahan 
minda Melayu khususnya, dan 
masyarakat Malaysia amnya bagi 
melahirkan Malaysia baru?

Atau adakah parti-parti pembangkang 
– kerana yakin Melayu tidak akan 
berubah – akan meneruskan status quo 
agenda perkauman dan keagamaan 
untuk meraih undi Melayu semata-mata 
bagi mengambil alih kuasa daripada 
UMNO-BN sahaja?

Jika persoalan kedua menjadi pilihan, 
maka tidak ada apa yang perlu dilakukan 
kecuali terus cuba menjadi lebih Melayu 
dan Islamik daripada UMNO dan PAS. 
Dan berharap agar orang Melayu akan 
memilih parti yang lebih Melayu serta 
dilihat lebih Islamik.

Pilihan untuk persoalan kedua itu juga 
bermakna ia akan menutup pintu kepada 
mana-mana parti progresif seperti DAP 
untuk menarik sokongan orang Melayu 
kerana parti-parti majoriti Melayu tidak 
berani keluar dari kepompong politik 

kaum dan agama.
Dengan itu, semua parti akan 

berkempen supaya kembali ke 
kubu masing-masing, iaitu hanya 
menumpukan kepada pengundi 
setia mengikut kaum dan agama. Ia 
bermakna politik Malaysia akan kekal 
dengan politik kaum dan agama.

Jika ini menjadi pilihan, rakyat 
akan terus terikat dengan kebuntuan 
yang sama, iaitu segala-galanya akan 
ditentukan oleh faktor kaum dan 
agama. Malah, sama ada disedari atau 
tidak, ada kalangan pembangkang 
yang sekadar mahu menjadi Barisan 
Nasional 2.0.

Sebaliknya, jika persoalan pertama 
menjadi pilihan, ia bererti menerima 
hakikat bahawa orang Melayu, seperti 
komuniti lain, boleh berubah. Ia 
bermaksud orang Melayu mengalami 
proses evolusi pemikiran dan budaya 
seperti kaum dan bangsa lain di dunia 
ini. Ia adalah sesuatu yang semulajadi.

Apabila diyakini Melayu mampu 
berubah, isu sama ada kerajaan 
Malaysia yang baru boleh dibentuk 
tidak lagi menjadi angan-angan. 
Memang Pakatan Harapan dan Bersatu 
akan berhadapan dengan lebih banyak 
persoalan dan kemelut tetapi ia adalah 
langkah permulaan yang baik.

Tetapi jika jalan pintas politik kaum 
dan agama masih menjadi pilihan, 
jangan salahkan sesiapa jika selepas 
pilihanraya umum nanti suasana 
kehidupan seharian kita di Malaysia 
tetap sama tanpa sebarang perubahan.

Malah, mungkin kehidupan lebih 
parah lagi ditekan oleh kegawatan 
ekonomi, penyalahgunaaan kuasa 
serta penyelewengan wang rakyat, dan 
ketidakadilan kaum, agama, gender 
dan wilayah. 

akhirnya pekung kerajaan pimpinan umno 
dan Khaled nordin semakin terdedah..
Oleh Edry Faizal Eddy yusOF

Siasatan kes penyelewengan dalam 
skandal hartanah di Johor membabitkan 
enam individu termasuk anak dan 
seorang pegawai khas kepada seorang 
Exco kerajaan negeri baru-baru ini 
dilihat membuka lebih banyak pekung 
tersembunyi kerajaan negeri pimpinan 
UMNO.

Menteri Besar Johor, Datuk Seri 
Mohamed Khaled Nordin mengakui 
bahawa sememangnya kerajaan negeri 
membenarkan penukaran status rumah 
bumiputera kepada status bukan 
bumiputera. Alasan yang diberikan 
adalah bahawa ia merupakan usaha 
untuk mengurangkan lambakan 
kediaman mewah.

Khaled Nordin ketika ucapan 
penggulungan perbahasan belanjawan 
negeri tahun lepas memfitnah DAP 
tidak menjaga kepentingan bumiputera. 
Cuba bermain retorik bahawa diri dan 
kerajaan pimpinannya wira bumiputera. 
Adalah melucukan apabila dasar 
kerajaan negeri yang dibincangkan ini 
menunjukkan sebaliknya. Tindakan 
menukar status bumiputera perumahan-
perumahan itu tidak lain hanya bertujuan 
menguntungkan pemaju, bukannya 
rakyat Malaysia tidak kira bumiputera 
atau bukan bumiputera.

Ketua Eksekutif Iskandar Regional 
Development Authority (IRDA), Datuk 
Ismail Ibrahim dalam satu laporan The 
Malay Mail Online menyebut tentang 
kurangnya perumahan dalam lingkungan 
harga yang mampu dimiliki oleh 50 
peratus populasi di Johor, iaitu sekitar 
RM150,000 hingga RM450,000.

Ini memberikan petunjuk bahawa 
pemaju-pemaju di Johor selama ini 
lebih berminat membina rumah-rumah 
mewah mampu tengok berbanding rumah 

mampu milik. Tidak sukar memahami 
logik kepada tindakan pemaju. Semuanya 
atas nama keuntungan. Pemaju dapat 
membuat untung berlipat ganda melalui 
pembinaan rumah mewah berbanding 
rumah-rumah mampu milik untuk 
rakyat.

Apabila pemaju-pemaju yang sekadar 
memikirkan keuntungan ini berdepan 
dengan masalah akibat daripada 
permintaan rendah untuk rumah-
rumah mewah, berbanding membiarkan 
pasaran menghukum sifat tamak 
mereka, kerajaan negeri UMNO di Johor 
cuba menyelamatkan mereka dengan 
membenarkan penukaran status-status 
perumahan bumiputera.

Dengan adanya kerajaan negeri selaku 
penyelamat, pemaju-pemaju kini boleh 
terus membina rumah mewah demi 
mengaut lebih banyak keuntungan tanpa 
perlu berdepan dengan risiko kurangnya 
permintaan.

Pro-Pemaju Merugikan Rakyat 
Malaysia

Ramai sudah maklum berkenaan 
peningkatan mendadak pemilikan 
warga asing terhadap hartanah di Johor 
berdasarkan jawapan kerajaan negeri 
kepada pertanyaan Ahli Dewan Negeri 
Johor Kawasan Senai, Wong Shu Qi 
bertarikh 12 Februari 2015.

Tiada masalah untuk menggalakkan 
pelabur asing atau membuka ruang 
kepada orang luar membeli hartanah-
hartanah kita. Namun perlu wujud 
keseimbangan dan bukannya ke tahap 
kera di hutan disusukan, anak di rumah 
mati tak makan.

Tindakan kerajaan negeri yang hanya 
mementingkan keuntungan pemaju 
akan menyebabkan masalah ini semakin 
membarah.

Rumah-rumah mewah ini terlalu 
mahal untuk dibeli oleh warga Malaysia, 
pada masa sama kebanyakan berada 
pada paras siling yang dibenarkan 
pemilikannya kepada warga-warga asing. 
Menjadikan penetapan harga siling untuk 
pemilikan warga asing ibarat sekadar 
acah-acah bahawa kononnya kerajaan 
memandang serius isu ini.

Data menunjukkan untuk pembinaan 
jangka masa sederhana, rumah mampu 
milik yang sedang dalam pembinaan 
untuk tempoh 2013 hingga 2016 hanyalah 
sebanyak 11,600 unit saja sedangkan 
pemaju telah menjual sebanyak 21,797 
unit rumah kepada warga asing (2009 
hingga 2014).

Kerjasama kerajaan negeri UMNO di 
Johor dan pemaju membuatkan pemaju 
makin rancak membina rumah-rumah 
mewah. Ini menarik minat dan membuka 
lebih peluang kepada warga asing yang 
sememangnya menanti untuk menerkam 
hartanah dalam negara. Dan tindakan 
kerajaan negeri Johor yang pro-pemaju 
mengganggu keseimbangan itu lalu 
membiarkan rakyat, baik bumiputera 

mahupun bukan bumiputera terkapai-
kapai dalam masalah pemilikan rumah.

Sebuah kerajaan negeri yang bagus 
sepatutnya tidak mengabaikan rakyat 
dalam apa jua dasar mereka. Kerajaan 
negeri sepatutnya berusaha mewujudkan 
dasar-dasar yang membantu pemilikan 
rumah rakyat tempatan dan bukannya 
menambahkan lagi masalah pemilikan. 
Tidak perlulah mencanang diri sebagai 
wira kepada mana-mana komuniti 
tetapi hakikatnya ‘menggadaikan’ nasib 
kesemua komuniti.

Kerajaan negeri Selangor yang dituduh 
kononnya dikuasai DAP tidak perlu 
bermain dengan retorik bumiputera 
tetapi memperlihatkan peningkatan 
pesat tanah rizab Melayu, dua kali 
ganda sejak mengambil alih kerajaan 
pada tahun 2008. Tanpa perlu mendabik 
dada menjadi wira pada mana-mana 
komuniti, semua rakyat merasai manfaat 
dari kerajaan negeri Selangor, khususnya 
bumiputera. Kurangkan bermain retorik, 
banyakkan bekerja. Berjuang untuk 
semua rakyat Malaysia!

KUALA LUMPUR: Penyelewengan 
melibatkan pertukaran status hartanah 
bumiputera di Johor baru-baru ini 
merupakan bukti kukuh kerajaan UMNO 
– Barisan Nasional gagal melindungi 
kepentingan bumiputera.
Timbalan Presiden Parti Amanah Negara, 
Salahuddin Ayub berkata, tindakan jijik 
itu telah mencemarkan nilai integriti 
warga Johor yang patut dipelihara bagi 
memastikan pentadbiran negeri bebas 
dari budaya rasuah.
“Saya ingin mempersoalkan kelemahan 
pentadbiran negeri Johor yang seolah-
olah mudah bagi mereka untuk 
mengekspoitasi wang rakyat.
“Bayangkan dengan wang yang begitu 
banyak bocor itu, kita boleh manfaatkan 
kepada rakyat Johor dengan pelbagai 
projek dan bantuan untuk rakyat,” 
tegasnya, seperti yang dipetik portal 
berita Malaysia Dateline pada 3 Mac 
lalu.
Dalam pada itu, Salahuddin turut 
mahu semua pegawai kerajaan Johor, 
termasuk Menteri Besar Datuk Seri 

Khaled Nordin mengisytiharkan harta 
sebagaimana yang pernah disarankan 
beberapa pimpinan Pakatan Harapan 
sebelum ini.
Beliau kemudiannya meminta siasatan 
dilakukan terhadap seluruh anggota 
Exco negeri bagi memastikan tidak 

wujud unsur penyelewengan lain dalam 
kerajaan negeri.
“Ini kerana kes yang melibatkan jutaan 
wang rakyat ini perlu kepada siasatan 
menyeluruh,” ujarnya.
Enam lelaki termasuk anak serta 
pegawai khas penjawat awam Johor 

pada akhir Februari lalu ditahan kerana 
disyaki terlibat dalam rasuah dan 
penyelewengan hartanah di negeri itu.
Mereka dipercayai menukar status 
rumah-rumah bumiputera kepada 
bukan bumiputera secara tidak sah 
sejak 2013. 

Penyelewengan status tanah Johor, umno gagal bumiputera

skandal hartanah: exco dicadang isytihar 
harta seperti P. Pinang, selangor
JOHOR BAHRU: Skandal rasuah yang 
melibatkan penyelewengan tanah di 
Johor baru-baru ini menonjolkan krisis 
kepimpinan Menteri Besar, Datuk Seri 
Mohamed Khaled Nordin.

Ini kerana Khaled merupakan Pengerusi 
Jawatankuasa Hasil Bumi, iaitu badan 
utama berkaitan hal ehwal tanah di 
Johor. Namun, sehingga hari ini beliau 
tidak mengambil apa-apa tindakan dan 
hanya menyerahkan siasatan kepada 
Suruhanjaya Pencegahan Rasuah Malaysia 
(SPRM).

Justeru, DAP Johor mendesak agar 
Khaled selaku Menteri Besar melaksanakan 
enam langkah bagi membanteras budaya 
rasuah yang sedang berleluasa dalam 
mengembalikan keyakinan rakyat.

Pertama adalah melaksanakan dasar 
pengisytiharan harta untuk semua ahli 
Exco Kerajaan Negeri Johor bagi mencegah 
perbuatan khianat di kalangan Eksekutif, 
seperti yang dilaksanakan di Pulau Pinang 
dan Selangor, kata DAP Johor dalam satu 
kenyataan.

Selain itu, Khaled juga mesti 
menggantung tugas Exco yang 
mempunyai kaitan dengan skandal tanah 
tersebut sehingga namanya dibersihkan 
SPRM.

“Ketiga, Khaled harus melepaskan 
jawatannya sebagai Pengerusi 
Jawatankuasa Hasil Bumi dan melantik 
Setiausaha Kerajaan Negeri untuk 
memangku jawatan itu dalam tempoh 
siasatan SPRM dijalankan.

“Beliau juga wajar membekukan semua 
kelulusan tanah yang terlibat dalam 

skandal berkenaan,” jelas kenyataan 
tersebut.

Dalam pada itu, DAP Johor turut 
mencadangkan agar Khaled menubuhkan 
sebuah jawatankuasa terpilih Dewan 
Negeri yang dipengerusikan ahli 
pembangkang bagi memantau siasatan 
skandal berkenaan.

“Jawatankuasa itu kemudiannya akan 
membentangkan satu laporan terperinci 
berhubung isu tersebut kepada Dewan,” 
jelasnya.

Khaled juga, diminta bertanggungjawab 
menyemak semula semua permohonan 
tanah yang telah diluluskan dalam tempoh 
lima tahun bagi mengesan sebarang unsur 
penyelewengan yang mungkin wujud.

Ia berikutan laporan media bahawa 
SPRM bakal menahan lebih ramai individu 
dalam skandal tanah berkenaan termasuk 
pegawai-pegawai kerajaan negeri yang 
lain.

“Sebagai ketua kerajaan negeri, Khaled 
Nordin harus mengambil tindakan 
segera dan memberi penjelasan untuk 
mempertahankan reputasi ‘Team Johor’ 
beliau.

“Keputusannya mendiamkan diri bukan 
satu langkah bijak malah menimbulkan 
syak wasangka tentang sejauh mana 
penglibatan pemimpin dan pegawai 
kerajaan negeri yang lain, termasuk beliau 
sendiri dalam skandal tanah ini.

“Kes penyelewengan tanah negeri 
merupakan pengkhianatan besar 
terhadap rakyat dan kedaulatan negeri 
Johor. Tanah negeri dijual beli melalui 
perbuatan rasuah dan bukan berasaskan 

kepentingan awam,” tegas DAP Johor.
Seorang Exco Kerajaan Negeri Johor, 

Datuk Abd Latif Bandi bersama anak 
dan pegawai khasnya ditahan sebelum 
ini kerana disyaki terlibat dalam 
penyelewengan berkenaan.

Turut sama ditahan adalah dua orang 
pemaju dan seorang peguam.

SPRM pada 25 Februari dilaporkan 
merampas 21 kereta mewah, 5 motosikal 

berkuasa tinggi, wang tunai kira-kira 
RM500,000 termasuk mata wang asing 
dan dokumen yang dipercayai dapat 
membantu siasatan.

Manakala dalam serbuan di rumah Abd 
Latif pada 9 Mac lalu, SPRM merampas 
wang tunai berjumlah RM41,000, sebuah 
kereta Toyota Vellfire, dan 150 beg tangan 
berjenama mewah seperti Chanel, 
Hermes, Prada, Luis Vutton dan Gucci. 

menteri besar cakap ‘putar belit’, 
adun DaP pula dihalau keluar dewan
Oleh Syazana Hasanudin

JOHOR BAHRU: Hanya kerana 
mempersoalkan kenyataan bercanggah 
Menteri Besar Johor, Datuk Seri 
Mohamed Khaled Nordin berhubung 
skandal hartanah negeri, seorang Adun 
DAP diarahkan keluar dari dewan pada 
9 Mac lalu.

Adun Pekan Nenas, Yeo Tung Siong 
diminta keluar apabila Speaker DUN, 
Tan Sri Mohamad Aziz menolak usul 
tergempar yang meminta Khaled 
menjelaskan kenyataan bercanggahnya 
mengenai pelepasan status lot 
Bumiputera di negeri itu.

Sedangkan, usul tergempar itu adalah 
mengikut peraturan mesyuarat Majlis-
majlis Mesyuarat 32(8).

Tung Siong ketika dihubungi berkata, 
sidang itu sepatutnya digunakan 
Khaled bagi menjelaskan skandal itu 
secara terperinci kepada semua wakil 
rakyat yang mungkin keliru dengan isu 
tersebut.

Menurutnya, Khaled baru-baru ini 

memberitahu media hanya 3,000 unit 
rumah Bumiputera yang ditukar status 
ke lot antarabangsa sejak 2013.

Namun, berdasarkan jawapan bertulis 

Khaled kepada Adun Bukit Batu, Jimmy 
Puah pada April tahun lalu, sebanyak 
4,503 unit yang mengalami pelepasan 
status.

“Kerana itu, wakil-wakil rakyat 
pembangkang jadi keliru dengan 
kenyataannya. Bagaimana pula jumlah 
rumah yang ditukar status itu berkurang 
sedangkan hampir setahun sudah 
berlalu?” katanya.

Penolong Setiausaha Organisasi DAP 
Johor itu menambah, reaksi Kerajaan 
Negeri Johor yang terlalu pasif dalam 
menangani penyelewengan kuota 
Bumiputera terbabit turut menimbulkan 
persoalan di kalangan Adun.

“Isu ini telah mencemarkan integriti 
dan ketelusan Kerajaan Negeri, justeru 
perlu dipulihkan secepat mungkin.

“Tapi dalam kes ini, Khaled tidak pun 
mengambil langkah yang drastik. Malah, 
(beliau) berkata serahkan saja siasatan 
kepada SPRM,” ujarnya.

Wakil pembangkang DUN Johor 
sebelum ini juga telah mengemukakan 
usul supaya Kerajaan Negeri 
menubuhkan Jawatankuasa Terpilih 
bagi menyiasat kes rasuah hartanah itu, 
namun ditolak Speaker.

Exco kerajaan negeri Johor Datuk Abd Latif Bandi akhirnya diberkas Suruhanjaya 
Pencegahan Rasuah Malaysia (SPRM), setelah disyaki terlibat dalam kes rasuah 
dan penyelewengan hartanah baru-baru ini.

salah silaP FelDa langsung 
taK boleh Ditegur?

Oleh datuk mohd ariff sabri

Saya mahu beri komen sedikit mengenai 
bantahan Felda ke atas konvensyen 
Felda yang dianjurkan oleh Pakatan 
Harapan. Bantahan tersebut dibuat oleh 
Ketua Eksekutif Felda - Hanapi Suhada. 
Kononnya, konvensyen ini mengacau 
keharmonian dan kebajikan warga Felda. 
Warga Felda akan berbalah sesama 
sendiri, pendapatan mereka akan 
diambil oleh penganjur konvensyen. 
Agaknya, demikianlah naratifnya.

Saya meneliti kenyataan yang 
dikeluarkan oleh Hanapi Suhada. Tidak 
ada pun menyebut keberadaan Lim Kit 
Siang atau DAP sebagai musuh hakiki. 
Ini pasti tambahan dari macai pemberita 
dan pasukan propaganda UMNO dan 
kerajaan yang memerintah.

Konvensyen ini dimulakan 
oleh beberapa ahli parlimen parti 
pembangkang - terdiri dari Ahli-ahli 
Parlimen dari PPBM, PKR, Amanah dan 
DAP. Ia disertai juga oleh pertubuhan 
anak Felda - ANAK dan Invoke pimpinan 
Rafizi Ramli. Malah Invoke dan Rafizi lah 
pencetus idea konvensyen ini.

Kebetulan, ANAK mempunyai lebih 
legitimasi dari pertubuhan yang dibentuk 
oleh ahli-ahli UMNO- Kami Anak Felda 
atau KAF. Timbalan pengerusi KAF ialah 
Dato Mohd Sahfri Abdul Aziz, bekas exco 
negeri Pahang. Berlainan dengan ANAK, 
KAF lebih berbentuk organisasi di mana 
pemimpin-pemimpin UMNO yang 
diketepikan berteduh dan berkelana 
untuk kekal relevan. Warga Felda lebih 
berbaloi menyertai ANAK berbanding 
KAF.

Saya sudah menjawab perkara-perkara 
kurang rasional dan berbaur perkauman 
oleh Dato Mohd Sahfri. Mari kita beri 
beberapa instruksi kepada Hanapi 
Suhada pula.

Hanapi Suhada mesti sedar bahawa 
Ahli-ahli Parlimen mempunyi 
tanggungjawab bercakap dan 
membangkitkan isu-isu yang 
melanda institusi yang dibentuk 
oleh kerajaan.  Secara teknikal Ahli 
Parlimen pembangkang pun ahli 
kerajaan - kerajaan menanti dan akan 
mengganti. Di samping itu, Hanapi 
Suhada mesti faham konsep kerajaan 
yang memerintah. Secara implikasinya, 
yang tidak memerintah pun sebahagian 
daripada institusi kerajaan. Ia memberi 
kita hak untuk bercakap ke atas segala 
institusi di bawah jagaan kerajaan.

Semua institusi yang diwujudkan 
oleh kerajaan tertakluk kepada prinsip 
akauntabiliti. Semuanya menjawab 
kepada kerajaan yang memerintah, 
kerajaan yang menanti dan kepada 
semua anggota masyarakat yang mahu 
menyatakan sesuatu mengenai institusi-
institusi tersebut. Mereka tidak menanti 
mendapat kebenaran dari Felda.  Selagi 
Felda itu dibiayai oleh wang rakyat 
melalui kerajaan yang memerintah, ia 
tertakluk kepada prinsip akauntabiliti, 
atau kebertanggungjwaban. 
Kebertanggungjawaban kepada rakyat 
adalah sekatan yang mujarrab keatas 
perbuatan salah laku.

Felda tidak terkecuali dari prinsip 
akauntabiliti ini. Banyak isu yang 
melanda Felda kalau tidak dibangkitkan 
oleh parti pembangkang akan didiamkan 
malah disembunyikan. Maka adalah 
menjadi tugas dan tanggungjawab parti 
pembangkang membawa isu Felda 
kepada perhatian rakyat.

Atas autoriti apa Felda mahu 
membantah dikritik oleh orang awam 
apatah lagi oleh Ahli-ahli Parlimen? 
Jangan beritahu kita, kita tidak boleh 
bercakap mengenai Felda kerana Felda 
rasa tidak suka?

Jika demikian, tidak ada orang boleh 
membongkar isu 1MDB kerana 1MDB 
pun tidak pernah memberi kebenaran 
kepada sesiapa untuk membongkar 
salah laku yang berlaku dalam 1MDB. 

Demikian juga, tidak ada orang boleh 
bercakap mengenai MAS kerana MAS 
pun tidak memberi kebenaran kepada 
sesiapa membongkar salah laku dalam 
MAS. PKFZ pun demikian juga.

Jika Hanapi Suhada mahu tahu, 
pemberi kuasa kepada pembangkang 
untuk bercakap dan mengkritik Felda, 
ialah prinsip pertanggung-jawaban. 
Prinsip ini bukan hak milik Felda.

Bagaimana kita mahu tahu jika Felda 
ada melakukan keburukan, rasuah, 
pencurian wang, jika percakapan 
mengenai perkara-perkara ini dihalang?

Hanapi Suhada kata warga Felda 
akan keliru. Itu tanggapan oleh Hanapi 
Suhada sahaja yang menganggap warga 
Felda ini jahil dalam membaca yang 
tersirat dari akhbar, berita-berita TV dan 
tulisan internet. Bahkan warga Felda 
meyambut baik inisiatif yang dilakukan 
oleh beberapa parti politik, bersama 
Amanah dan Invoke untuk mengangkat 
kesedaran mengenai Felda dalam 
kalangan rakyat Malaysia.

Nama Felda telah digunakan untuk 
melakukan beberapa jenayah ekonomi. 
Felda memaksa KPF melepaskan 
pegangan 51% dalam Felda Holdings 
dan segala asset disana. KPF telah 
mendapat imbuhan one off sebanyak 
RM2 billion. Kemudian pengerusi Felda 
ketika itu, memaksa KPF yang ada wang 
membeli ladang dari Sarawak pada 
harga RM1.2 billion. Sedangkan harga 
dalam pasaran ketika itu sekitar RM800 
juta.

Jka perkara ini tidak didedahkan, 
bagaimana warga Felda hendak tahu 
apa berlaku keatas imbuhan RM2 
billion setelah melepaskan 51% dalam 
Felda Holdings?

Ada pihak menggunakan nama 

Felda untuk mengekalkan warga Felda 
sebagai si berhutang  yang akan mati 
meninggalkan hutang. Ada pihak 
menggunakan nama Felda untuk 
menjual aset yang paling berharga yakni 
tanah untuk ditukar kepada saham yang 
diperdagangkan dalam pasaran ala 
kasino dan tidak menentu harganya.

Parti pembangkang bukan 
mencetuskan huru hara. Mereka 
hanya menawarkan pencerahan dan 
penerangan mengenai isu-isu yang 
melanda Felda, peneroka dan warga 
Felda.  Warga Felda mempunyai hak 
mendengar pendedahan masalah yang 
mereka hadapi dan mendengar jalan 
penyelesaian.

Janganlah mengekalkan warga Felda 
sebagai penghuni pulau yang tidak 
terkesan oleh rejim pemerintahan 
kerajaan yang tidak baik. Masalah 
yang dihadapi oleh warga Felda sama 
sahaja seperti rakyat bukan felda, yakni 
bernaung di bawah kerajaan yang hari 
demi hari menunjukkan ia tidak peduli 
kepada hak rakyat.

Janganlah Felda berselindung 
dengan tuduhan bahawa konvensyen 
ini dikepalai dan dirancang oleh DAP. 
DAP mewakili semua rakyat Malaysia 
yang benci akan rasuah, benci akan 
kepimpinan kerajaan yang korap, anti 
kepada kerajaan yang membuasi rakyat 
dan menindas mereka. Parti-parti 
pembangkang semua nya mendukung 
dan berpegang kepada prinsip 
pertanggungjawaban atau akauntabiliti 
setiap institusi kerajaan. Jika ia tidak 
mahu menjawab kepada kerajaan yang 
memerintah, ia masih kena  menjawab 
kepada kerajaan yang menanti.

*Datuk Ariff adalah Ahli Parlimen Raub

ExcO kERAjAAN NEgERI 
jOhOR DIREmAN SPRm

Pengerusi Jawatankuasa 
Perumahan dan Kerajaan 

Tempatan Johor, Datuk 
Abdul Latif Bandi direman 

Suruhanjaya Pencegahan 
Rasuah Malaysia (SPRM) ekoran 

skandal hartanah melibatkan 
lot rumah Bumiputera. Dalam 

kejadian beransingan, SPRM 
turut merampas 150 beg tangan 

berjenama, RM41,000 wang tunai 
dan sebuah kereta mewah di 

rumah Abdul Latif.

kOREA SElATAN SEkAT 
kEluAR RAkyAT mAlAySIA

Ia ekoran pertikaian diplomatik 
antara kedua-dua negara berhubung 
kematian Kim Jong-nam, adik tiri 
kepada pemimpin Korea Selatan, Kim 
Jong-un. DAP telah mencadangkan 
supaya misi pendamai melibatkan 
pembangkang dan kerajaan 
dilaksanakan bagi membawa keluar 
rakyat negara ini yang terkandas, 
namun ditolak Speaker Dewan Rakyat, 
Tan Sri Pandikar Amin Mulia.

mAjlIS PEmbERIAN bR1m bATu 
gAjAh OlEh bN bERTukAR 
kEcOh

Bukankah lebih mudah dimasukkan wang itu ke dalam akaun penerima? Tapi 
bukan itu yang difikirkan Barisan Nasional, mereka sanggup susahkan orang 
tua malah orang kelaianan upaya (OKU) untuk datang jauh-jauh semata-
mata untuk mengambil wang yang sememangnya hak mereka.

2,000 ATAu 6,000 PENSyARAh 
DIbERhENTIkAN?

Kementerian Pendidikan 
Tinggi (KPT) dalam kenyataan 

berkata jumlah pensyarah yang 
tamat kontrak, bersara atau 

diberhentikan sejak 2012 kononnya 
hanya kira-kira 2,000 sedangkan 

Kongres Persatuan Akademik 
Malaysia (MAAC) mendakwa 
jumlah sebenar adalah 6,000. 

4.1 juTA yANg lAyAk mENguNDI 
mASIh bElum DAfTAR mENguNDI

Perkara itu didedahkan sendiri 
Suruhanjaya Pilihan Raya (SPR). 

DAP mencadangkan supaya mereka 
yang layak didaftarkan secara 

automatik. Keengganan SPR lantik 
Penolong Pendaftar Pemilih (PPP) 

juga antara faktor lambakan itu 
berlaku. 

gARA-gARA TANyA SOAl RASuAh, 
ADuN DAP DIhAlAu kEluAR SPEAkER

Dalam dua hari 
berturut-turut, 
dua Adun DAP 

yang lantang 
mempersoalkan 

rasuah 
melibatkan 

pentadbiran 
negeri dihalau 
keluar Dewan 

Negeri oleh 
Speaker. 

Adun Ayer 
Keroh, Khoo Poay Tiong dihalau keluar gara-gara persoalkan sikap tak peduli 

Menteri Besar Melaka, Datuk Seri Idris Haron terhadap isu rasuah di bawah 
pentadbirannya. Keesokannya, Adun Pekan Nenas, Yeo Tung Siong pula dihalau 

kerana mempersoalkan kes skandal hartanah Johor.

disusun Oleh FaTih hassan nOrdin

Janganlah Felda 
berselindung dengan 
tuduhan bahawa 
konvensyen ini dikepalai 
dan dirancang oleh DAP. 
DAP mewakili semua 
rakyat Malaysia yang 
benci akan rasuah, benci 
akan kepimpinan kerajaan 
yang korap, anti kepada 
kerajaan yang membuasi 
rakyat dan menindas 
mereka.

KehaDiran Kit siang, 
PaK samaD saiD uKir 
senyuman Keluarga 
enam beranaK

JelaJah Desa bersama Kit siang: teloK DatuK

Seluruh mata tertumpu kepada sosok 
tubuh tua itu sewaktu masuk menuju 
depan dewan. Ini pertama kali orang 
tua itu menjejakkan kaki ke kampung 
mereka. Dewan Dato’ Hormat Kampung 
Seri Cheding mengukir satu lagi sejarah 
baru yang boleh menjadi buah mulut 
orang kampung.

Orang tua yang berpakaian kemeja 
biru cair yang mencuri tumpuan itu 
ialah Lim Kit Siang. Sosok yang mungkin 
selama ini telah disalah anggap sebagai 
musuh, sebagai ‘jembalang dan puaka’ 
yang selama ini didakwa media sebagai 
memusuhi mereka; orang Melayu dan 
Islam.

Tapi pagi itu nampaknya berlainan. 
Sungguh, kehadiran Lim Kit Siang 
bersama Sasterawan Negara Datuk 
A.Samad Said dengan jambang, rambut 
dan pakaian putih, jalan beriringan - 
memukau sebahagian yang ada.

Kehadiran beliau pada hari itu dalam 
Jelajah Desa DAP DUN Teluk Datuk 
istimewa buat penduduk di sini untuk 
lebih mengenal dan bersilaturrahim.

DAP dan Lim Kit siang adalah 
dua nama yang sukar dipisah. Sejak 
penubuhannya pada tahun 1966 
sehingga sekarang, DAP sering 
menjadi mangsa fitnah dan momokan 
palsu musuh-musuh politiknya 
dengan pelbagai gambaran jahat dan 
menakutkan.

“Adakah saya seorang hantu? Adakah 
saya  puaka? Tidak...” kata Kit Siang 
ketika menyampaikan ucapannya.

Namun, segalanya sekadar tohmahan 
adalah tidak berasas dan mengarut 
termasuklah mengaitkan beliau dengan 
tragedi hitam 13 Mei 1969.

“Saya tidak berada di Kuala Lumpur 
pada pada kejadian itu (13 Mei). Masa 
itu saya berada  di Kota Kinabalu bantu 
kempen pilihan raya di sana. Malam 
13 Mei, barulah saya terima berita 
mengenai perkara itu,” jelas Kit Siang.

Turut menarik perhatian pagi itu ialah 
ucapan Ahli Parlimen Kuala Langat, 
Datuk Abdullah Sani.

“Lim Kit Siang adalah tokoh yang 
melalui pelbagai dugaan sepanjang 
karier politik beliau. Difitnah hari-hari; 
GST sebab Kit Siang, minyak naik sebab 
Kit Siang, gula naik salah Kit Siang, 
semua salah Kit Siang.

“Bila kenal Lim Kit Siang, jauh berbeza 
dengan tohmahan yang kita dengar 

sebelum ini. Lim Kit siang bukanlah 
musuh kita. Bukan musuh negara. 
Musuh sebenar kita ialah penyamun 
dan perompak negara ini,” katanya 
bersemangat disambut tepukan hadirin.

Kita semua patriot

Dalam ucapannya, Lim Kit Siang 
menegaskan bahawa DAP bukanlah 
seperti apa yang telah digambarkan oleh 
musuh-musuh politiknya tetapi adalah 
sebuah parti politik yang patriotik dan 
anti-rasuah.

Beliau juga menegaskan, DAP sentiasa 
menyokong penuh sebarang usaha 
kerajaan menyelesaikan ketegangan 
hubungan Malaysia dan Korea Utara 
melibatkan pembunuhan Kim Jong-
nam dan mahu supaya rakyat Malaysia 
di negara itu selamat.

Apa yang pasti amalan rasuah dan 
salah guna kuasa dalam negara ini 
perlu dihapuskan. Tegas Kit Siang, DAP 
sentiasa komited memerangi rasuah 
dan menyelamatkan negara ini dari 
terus terpalit dengan gelaran keptokrasi.

Pengerusi DAP Selangor Tony Pua 
Kiam Wee ketika menyampaikan ucapan 
mengatakan negara sedang mengalami 
sebuah malapetaka ekonomi yang besar 
melibatkan skandal 1MDB yang telah 
pun diketahui seluruh dunia.

“Bukan disebabkan gempa bumi 
atau banjir tapi negara kita ada sebuah 
kerajaan sebagai kerajaan kleptokrasi 
yang dikenali dunia dipimpin oleh 
perompak dan pencuri,” tegasnya.

Skandal terbesar itu bagaimanapun 
terus mendapat penafian demi penafian 
dari pemimpin BN.

“Ini bukan tohmahan, bukan fitnah 
tak berasas tapi seluruh dunia tahu 
PM Malaysia telah curi wang sebanyak 
sekurang-kurangnya RM3 bilion masuk 
ke akaun peribadinya,” jelas beliau.

Selain sesi penerangan, Jelajah Desa 
DAP DUN Teluk Datuk ini juga meraikan 
keluarga yang tidak bernasib baik 
dengan pemberian sumbangan berupa 
kupon pembelian kepada sekitar 80 
buah keluarga.

Turut bersama ialah Setiausaha DAP 
Selangor, Ean Yong Hian Wah merangkap 
Adun Seri Kembangan, Adun Kinrara Ng 
Sze Han, ahli-ahli majlis dan pimpinan 
Pakatan Harapan dan Bersatu Kuala 
Langat. 

“adakah saya seorang 
hantu?” soal Kit siang

KUALA LANGAT: Siapa sangka, pagi 
itu, Suraya Ahmad, 34, menerima 
tetamu yang berziarah ke teratak 
kecilnya tidak jauh dari masjid 
Kampung Seri Cheding.

Sebaik rombongan tiba di depan 
pintu rumah, dia keluar bersama 
anak sulungnya yang lantas 
menghulur salam kepada dua 
tetamu itu.

Ibu kepada lima anak itu, 
mengukir senyum disapa Lim kit 
Siang dan Sasterawan Negara Datuk 
A. Samad Said dalam program Jelajah 
Desa DAP Dewan Undangan Negeri 
(DUN) Teluk Datuk.

Namun, senyumnya itu tidak 
dapat melindung rasa sayu di raut 
wajahnya, mungkin ada resah 
menyelubungi fikiran, memikirkan 
masa hadapan anak-anak.

“Apa khabar…” sapa Kit Siang.
“Baik, terima kasih sebab datang,” 

jawab ibu kepada lima anak itu.
Suraya tinggal dalam rumah 

kecil sumbangan pusat zakat 
membesarkan anak-anaknya yang 
masih kecil.

Rumahnya tidak berkipas, tiada 
meter elektrik dan terpaksa ‘tarik 
elektrik’ berkongsi dengan rumah 
abangnya yang juga berkeadaan uzur 
di beberapa meter dari rumahnya.

Dia terpaksa melakukan pelbagai 
kerja memandangkan suaminya 
tidak mempunyai kerja tetap dengan 

jumlah pendapatan keluarga sekitar 
RM800 sehingga RM900 sebulan.

Sebelum ini Suraya menjual 
kuih kecil-kecilan. Namun, sejak 
perniagaannya merosot dan tidak 
menguntungkan, dia tidak lagi 
mengusahakannya.

“Dulu meniaga masih boleh 
menyimpan.

“Lepas tu bila barang dah banyak 
naik, ada GST lagi, boleh setakat 
pusing-pusing modal sahaja, terasa 
sangat beban tu,” ujarnya kepada 
Roketkini.

Sebelum rombongan beransur 
ke lokasi lain, Pak Samad sempat 
menegur anak sulung Suraya yang 
kelihatan segan-segan, namanya 
Aiman berusia 16 tahun.

 “Apa cita-cita anak?” soal Pak 
Samad.

“Jadi bomba,” jawabnya ringkas 
tersenyum.

“Belajarlah rajin-rajin, bantu 
keluarga,” kata bapak lagi.

Ziarah Lim Kit Siang dan Pak Samad 
pada kali ini merupakan siri Jelajah 
Desa DAP yang bertujuan meraikan 
keluarga yang berpendapatan 
rendah dengan sedikit sumbangan 
barangan keperluan rumah.

Selain program ziarah keluarga 
miskin, program ini turut 
mengadakan program penyampaian 
bantuan di Dewan Dato Hormat dan 
Dewan Kampung Manggis.

OlEh haFiz zainuddin

SANDAKAN: Pengerusi DAP Sabah 
Stephen Wong Tien Fatt yakin bahawa 
penyatuan pembangkang negeri itu 
dalam pilihan raya umum akan datang 
mampu menewaskan Barisan Nasional.

Menurut beliau, walaupun DAP 
masih popular di kalangan masyarakat 
di bandar, rakyat dilihat mahukan 
perubahan di peringkat pentadbiran 
negeri.

Ini bermaksud, untuk membentuk 
kerajaan baru, pembangkang 
harus bersatu demi mengelakkan 

pertembungan kerusi yang akhirnya 
memenangkan calon BN jelas Ahli 
Parlimen Sandakan itu.

“Kita dapat lihat jelas momentum 
rakyat sekarang ini nampaknya memang 
berharap untuk perubahan di peringkat 
pentadbiran negeri.

“Buat masa sekarang, mungkin jika 
Pakatan Harapan bersendirian, kita 
akan menghadapi saingan sengit dan 
mencabar, tapi jika kita boleh kerjasama, 
BN boleh tewas,” katanya kepada The 
Rocket.

Jelas Stephen, pintu kerjasama dengan 
parti pembangkang Sabah khususnya 

Warisan sentiasa terbuka.
“Kami sedia untuk bekerjasama dengan 

mana-mana parti yang mempunyai visi 
dan aspirasi perjuangan yang sama untuk 
menentang BN yang korup,” katanya lagi.

Sabah memiliki 25 kerusi Parlimen 
dan 73 kerusi Dewan Undangan Negeri 
setelah DUN Sabah pada Ogos tahun lalu 
meluluskan penambahan sebanyak 13 
lagi kerusi baharu.

Penambahan kerusi DUN Sabah 
itu dibuat berdasarkan cadangan 
Suruhanjaya Pilihan Raya dengan alasan 
pertambahan populasi penduduk di 
negeri itu.

Penyatuan pembangkang di sabah mampu 
tewaskan bn dalam Pru14

Prihatin terhadap wanita, anak muda, tarik minat aktivis 
Kadazan ini sertai DaP
PENAMPANG: Siapa sangka, aktivis yang 
banyak berjasa dalam kemajuan Orang 
Asal di peringkat tempatan mahupun 
antarabangsa akhirnya menyertai parti 
politik.

Jannie Lasimbang, 54, yang 
merupakan bekas Setiausaha Agung 
Pakatan Penduduk Pribumi Asia berkata, 
dasar mewajibkan 30 peratus golongan 
wanita mengisi kepimpinan parti 
menjadi antara faktor yang menarik 
minat beliau untuk menyertai DAP.

Dalam wawancara bersama sebuah 
portal berita atas talian, beliau yang juga 
aktif dalam BERSIH cawangan Sabah 
mengakui bahawa DAP mempunyai 
struktur kepimpinan yang kuat dan 
serius dalam mengembangkan potensi 
wanita dan anak muda.

“Saya juga tertarik dengan cara mereka 
(DAP) yang efektif dan pantas dalam 
bertindak untuk membantu memenuhi 
keperluan komuniti luar bandar,” 

katanya yang juga Pengerusi Dana 
Sukarela Pertubuhan Bangsa-Bangsa 
Bersatu (PBB) bagi Komuniti Orang Asal.

Tambah beliau yang juga bekas 
Pesuruhjaya Suruhanjaya Hak Asasi 
Manusia (SUHAKAM), komitmen jangka 
panjang DAP dalam membela rakyat 
Sabah dan Malaysia secara keseluruhan 
juga adalah faktor mengapa beliau 
memilih untuk menyertai parti itu.

“Pemimpin dan ahlinya amat serius 
dalam mencari cara bagaimana untuk 
menangani sesuatu isu, malah saya 
sangat kagum dengan keprihatinan 
mereka terhadap komuniti Orang Asal, 
yang mana dianggap sebagai kaum 
terpinggir di negara ini,” katanya.

Menurut Jannie, penglibatan beliau 
dalam aktiviti badan bukan kerajaan 
(NGO) bermula pada lewat 1984, sejurus 
selepas menamatkan pelajaran di 
peringkat Sarjana Muda dalam bidang 
Biokimia di Universiti Kent, Canterbury, 

United Kingdom.
“Penyertaan saya bermula pada 

1985, selepas Parti Bersatu Sabah (PBS) 
memegang tampuk kuasa dan terpanggil 
untuk ‘merapatkan jurang perbezaan 
antara golongan kaya dan miskin’.

“Saya adalah sebahagian individu 
daripada kumpulan yang melakukan 
kajian kemiskinan di kawasan Kudat 
antara 1985 dan1987 namun cadangan-
cadangan (kajian itu) tidak selari dengan 
kepentingan politik waktu itu,” katanya.

Katanya, keadaan ekonomi, sosial, 
budaya dan status Sabah dan rakyat 
yang semakin hari semakin buruk 
memaksa beliau untuk menyertai politik 
dan memilih DAP sebagai platform baru 
perjuangannya.

Misi memperkasa wanita

Menyentuh mengenai perancangannya 
setelah menyertai DAP, Jannie yang 

merupakan anak jati Kadazan berkata 
perkara pertama yang akan dilakukannya 
adalah untuk memperkasakan lagi 
penyertaan wanita di Sabah dalam 
kepimpinan politik.

“Saya kini dalam rangka untuk cuba 
berhubung dengan semua wanita DAP 
di Sabah, untuk membentuk semula 
atau membina kepimpinan Wanita DAP 
di setiap lima zon di Sabah, dengan 
memulakan komuniti pro-tem Wanita di 
sana.

“Komuniti ini pula akan membentuk 
pro-tem Wanita Sabah DAP dan saya 
jangka ia akan dilancarkan pada 18 Mac 
tahun ini. Ia akan menjadi platform 
untuk ahli wanita DAP bersama-sama 
merangka sebarang program,” katanya.

Beliau juga melahirkan kesediaan 
untuk bersama-sama kepimpinan parti 
memperjuangkan hak Sabah berdasarkan 
Tawaran Baru yang dirangka DAP untuk 
negeri di bawah bayu itu.

DaP bukan parti politik ‘langgar lari’, konsisten bela 
masyarakat pedalaman 
KENINGAU, 20 FEB: DAP bukanlah 
sebuah parti politik ‘langgar lari’ yang 
hanya muncul di musim pilihan raya 
dan sewenang-wenang menuntut kerusi 
untuk bertanding.

Sebaliknya DAP sentiasa konsisten 
melaksanakan pelbagai program 
pemerkasaan komuniti melalui aktiviti 
dan program yang dilaksanakannya 
seperti projek Impian Sabah, tegas 
Setiausaha DAP Sabah, Chan Foong Hin,

“DAP bukan parti yang muncul di 
musim pilihan raya semata-mata. Kami 
tolak budaya politik langgar lari.

“DAP juga bukanlah sebuah parti yang 
buat ceramah dengan cabutan bertuah 
untuk menarik kehadiran kemudian 
menuntut kerusi tanpa membuat kerja 
di peringkat akar umbi,” katanya dalam 
Bengkel Persediaan Pilihan raya DAP 
Pedalaman baru-baru ini.

Menurutnya, bengkel itu bertujuan 
sebagai persediaan DAP untuk bertanding 
di kawasan berpotensi bagi Parlimen 
Keningau, Tenom dan Pensiangan serta 

beberapa kerusi negeri di bawah Parlimen 
tersebut.

Program bangunkan masyarakat 
pedalaman

Dedah Chan, sepanjang penglibatan 
aktif DAP di pedalaman Sabah, banyak 
aktiviti dan program telah dilaksanakan 
bertujuan mengangkat taraf hidup 
penduduk setempat yang rata-rata 
terpinggir daripada arus pembangunan 
dan ketiadaan keperluan asas.

“Kita secara konsisten telah 
melaksanakan banyak projek bagi 
memperkasa komuniti luar bandar 
dan pedalaman melalui Impian Sabah 
termasuk menjalankan bengkel-
bengkel ekonomi supaya masyarakat 
setempat mampu meningkatkan taraf 
kehidupan mereka, kita juga jalankan 
kem pendidikan dan kem kesihatan,” kata 
Adun Sri Tanjung itu.

Chan yang juga Pengarah Persediaan 
Pilihan raya DAP Sabah berkata, 

kesedaran berpolitik di kalangan rakyat 
di pedalaman semakin meningkat 
berdasarkan program dan aktiviti yang 
telah dijalankan.

“Ahli-ahli kami faham mengenai 
perjuangan parti. Mereka tahu bagaimana 
menggunakan media sosial untuk 
ketengahkan isu.

“Salah satu contoh terbaik ialah isu 
elektrik di Pensiangan yang bukan sahaja 

mendapat respon agresif Joseph Kurup 
merangkap menteri BN dan Ahli Parlimen 
tetapi juga reaksi dari pihak syarikat SESB 
untuk menyalurkan elektrik di sana. Inilah 
yang mampu memberikan perubahan 
kepada komuniti,” katanya lagi.

Chan turut mengucapkan penghargaan 
kepada Pengerusi DAP Keningau, Peter 
Saili merangkap Naib Pengerusi DAP 
Sabah yang telah bekerja keras selama 
bertahun-tahun dalam mengembangkan 
sayap DAP di pedalaman.

Bengkel yang diserta 35 aktivis parti 
itu dianjurkan oleh Pengarah Pendidikan 
Politik DAP Sabah, Adrian Lasimbang 
dan dikendalikan oleh Ketua Pemuda 
Sosialis DAP (DAPSY), Wong Kah Woh, 
Setiausaha Antarabangsa DAPSY, Howard 
Lee, jurulatih PACA iaitu Jim Khong, 
Setiausaha Publisiti DAP Sabah, Ginger 
Phoong dan Setiausaha Organisasi DAP 
Sabah Henry Shim.

Bengkel ini turut melibatkan 
penerangan sejarah dan ideologi parti, 
publisiti dan strategi kempen.

DaP terus bela kepentingan orang asal, tanah 
hak adat 
PENSIANGAN: DAP terus komited 
membela hak dan kepentingan semua 
rakyat Malaysia, termasuklah masyarakat 
orang Asal di Sabah dan Sarawak.

Ia dapat dilihat melalui pelaksanaan 
pelbagai projek Impian Sabah yang 
bertujuan meningkatkan taraf hidup 
masyarakat Orang Asal dengan 
menyediakan kemudahan-kemudahan 
asas di kawasan pedalaman.

Hal ini kerana sehingga kini, masih 
banyak masyarakat pedalaman yang 

dinafikan hak menikmati kemudahan 
asas oleh kerajaan Barisan Nasional (BN).

Selain itu, DAP juga bertungkus-lumus 
menyelamatkan tanah hak adat (NCR) 
Orang Asal yang sedang dalam bahaya 
ekoran pengeluaran geran komunal yang 
hanya menguntungkan proksi BN.

Ia sekaligus membidas tuduhan liar 
Parti Bersatu Rakyat Sabah (PBRS) 
kononnya DAP melayan Orang Asal 
sebagai rakyat kelas kedua, kata Pengarah 
Pendidikan Politik DAP Sabah, Adrian 

Banie Lasimbang.
Sebaliknya, menurut Adrian, PBRS 

lah yang mengeksploitasi Orang 
Asal di kawasan Pensiangan dengan 
kegagalannya menyediakan infrastruktur 
paling asas bagi meningkatkan status 
sosio-ekonomi penduduk.

“Lebih buruk lagi, Orang Asal di 
Pensiangan juga sedang kehilangan 
tanah adat mereka dengan perjanjian 
berat sebelah yang dibuat oleh 
pemimpin-pemimpin PBRS,” tegasnya.

Pengerusi DAP Pensiangan itu 
menambah, penduduk di situ turut 
mengeluh bahawa PBRS menggunakan 
taktik ‘kotor’ dengan mengugut  akan 
menarik balik program kebajikan untuk 
warga emas dan orang kelainan upaya 
(OKU) jika memilih pembangkang pada 
pilihan raya akan datang.

“Tindakan terdesak PBRS ini langsung 
tidak demokratik. Kita (DAP) sedia 
menghadapi PBRS pada pilihan raya 
nanti,” ujarnya.

Penubuhan DaPsy Pensiangan perkukuh kedudukan DaP 
tawan kerusi luar bandar
SOOK: Kedudukan DAP di kawasan 
luar bandar Sabah semakin kukuh 
apabila berjaya menubuhkan sayap 
belia DAP (DAPSY) baru-baru ini yang 
dilancarkan di Pusat Khidmat Komuniti 
DAP Pensiangan.

Dalam majlis itu, seramai lebih 30 
belia dari Mukim Dalit, Sook dan Tulid 
menyerahkan borang keahlian sekaligus 
membentuk Ahli Jawatankuasa DAPSY 
Pensiangan diketuai oleh Bodrick 
Paunus.

Dalam pelancaran itu, Ketua DAPSY 
Kebangsaan Wong Kah Woh berkata, 
golongan belia harus bangun dan 
berjuang menentang segala amalan 
rasuah dan salah guna kuasa kerajaan 
BN.

“Kuasa orang muda merupakan 
pemangkin perubahan di Pensiangan 
dalam pilihan raya akan datang.

“Belia mesti berani ubah dan menjadi 
pemangkin kepada perubahan. Selagi 
kita berusaha dengan gigih, tidak ada 
satu apa pun yang boleh menghalang 
kita untuk berjaya,” tegasnya.

Ketua DAPSY Pensiangan, Bodrick 
Paunus dalam ucapannya berkata 
golongan belia tidak boleh lagi bersikap 

tunggu dan lihat terhadap segala 
kelemahan dan kegagalan kerajaan.

“Belia adalah suara masa depan.

“Jangan lagi kita duduk diam 
dan hanya melihat kelemahan dan 
kegagalan kerajaan yang mewakili 
rakyat sekarang,” katanya.

Hadir sama dalam pelancaran 
tersebut ialah Setiausaha Publisiti 
DAP Johor, Wong Shu Qi, Setiausaha 
Organisasi DAP dan DAPSY Sabah, 
Hendry Shim dan Setiausaha DAPSY 
Kebangsaan, Bryan Liew.

Menurut Shu Qi, perjuangan 
demi keadilan Sabah harus menjadi 
keutamaan.

“DAP sendiri menawarkan satu 
perjanjian baru yang bukan saja 
mengikhtiraf hak autonomi Sabah 
sebagai rakan bersekutu dalam 
Malaysia tetapi juga komited untuk 
memulangkan semula hasil pungutan 
cukai kepada Sabah sebanyak 50%.

“DAP juga komited untuk 
memperjuangkan hak pengurusan 
penuh terhadap pendidikan dan 
kesihatan jika Pakatan Harapan 
menjadi kerajaan persekutuan,” 
katanya lagi. 

bosan tunggu janji Pbrs, orang kampung gotong-royong 
baiki jambatan gantung
PENSIANGAN, 11 MAC: Akibat sudah 
bosan menunggu janji Parti Bersatu 
Rakyat Sabah (PBRS-BN), penduduk 
Kampung Kilo dekat sini akhirnya 
membuat keputusan bergotong-royong 
membaiki jambatan gantung yang rosak 
di kampung mereka.

Apa yang menghairankan, walaupun 
masalah itu sudah diadukan sejak 
sebelum pilihan raya umum ke-
13 lalu, parti yang diwakili Tan Sri 
Joseph Kurup itu gagal menjalankan 
tanggungjawabnya.

Menurut Penyelaras DAP Dewan 
Undangan Negeri (DUN) Tulid, 
Robinson Rusikan, beliau hairan dengan 
sikap tidak peduli yang ditunjukkan 
menjalankan tanggungjawab mereka di 
sini.

“Walaupun projek pembaikan 
jambatan ini bukanlah berstatus mega, 
kelalaian pihak kerajaan ini mampu 
mengundang bencana terhadap 
penduduk kampung.

“Adakah kebajikan penduduk 
kampung tidak menjadi keutamaan 
kerajaan? Perlukah penduduk kampung 
mengalami bencana baru kerajaan 
mahu memberikan perhatian?” soalnya 
yang turun padang bersama penduduk 
membaik pulih jambatan gantung 
tersebut.

Menurut salah seorang penduduk, 
Wilis Sanadon,  masalah itu dibiarkan 
tanpa tindakan oleh PBRS walaupun 
aduan sudah dibuat lima tahun lalu.

“Janji PBRS untuk jaga kebajikan 
rakyat hanya janji! Sudah lebih lima 
tahun takkan tiada peruntukkan lagi?

“Kami sudah bosan menunggu. Kami 
tidak mahu ada kemalangan berlaku. 
Harap PBRS, janji saja. Terimakasih 
DAP Pensiangan sebab perihatin dan 
membantu kami,” katanya.

Selain masalah itu, Kampung Kilo yang 
terletak di Mukim Lanas juga berdepan 
dengan masalah bekalan elektrik yang 
sering terganggu. 

“DAP bukan parti yang 
muncul di musim pilihan 
raya semata-mata. Kami 
tolak budaya politik 
langgar lari.”

Chan Foong Hin,
-Setiausaha DAP Sabah, 



12  |  MAC 2017 MAC 2017  |  13FOKUS FOKUS

Di Pulau gaya sabah, 20 meter padu air 
berharga rm7,000?
OlEh haFiz zainuddin

KOTA KINABALU: Kejernihan laut dan 
resort terkemuka yang terletak di Pulau 
Gaya dengan kira-kira 10 minit menaiki 
bot dari Kota Kinabalu tidak mampu 
menutup sisi gelap kepayahan dan 
penderitaan yang menghantui penduduk 
di sana sejak beberapa dekad lalu.

Selain timbunan sampah sarap yang 
tidak terurus, kira-kira 10,000 penghuni 
Pulau Gaya dalam kawasan Dewan 
Undangan Negeri Tanjung Aru dan 
Parlimen Putatan turut berhadapan 
dengan masalah kemiskinan dan 
ketiadaan sistem air terawat.

Akibatnya, mereka terpaksa 
bergantung kepada ‘peniaga air’ yang 
mengaut untung besar di atas kesukaran 
yang dialami.

Kunjungan DAP yang diketuai Ahli 
Parlimen Kota Kinabalu, Jimmy Wong 
Sze Phin bersama pasukannya ke pulau 
itu baru-baru ini membongkar kemelut 
yang dihadapi.

Menurut Jimmy, penduduk di sini tidak 
ada pilihan lain selain terpaksa membeli 
air dari pihak tertentu bagi memenuhi 
keperluan harian mereka.

“Mereka beli air dalam RM7 hingga 
RM8 untuk satu tong 200 liter.

“Kalau 1,000 liter, mereka kena bayar 
RM35 hingga RM40. Ini jauh beza dengan 
harga domestik air di Kota Kinabalu iaitu 
dalam 60 sen,” jelas Jimmy kepada The 
Rocket.

Apa yang menimbulkan persoalan kata 
Jimmy ialah keberadaan sebuah tangki 
yang penuh berisi air di atas salah sebuah 
bukit di pulau itu.

“Bila saya pergi ke kawasan tangki 

air itu, tengok meter, air penuh. Tapi 
orang kampung di bawah sana, tiada air. 
Macam mana ini boleh jadi?

“Kalau di Selangor, rakyatnya dapat 
20,000 liter air percuma (20m3) bagi 
setiap rumah, di Pulau Gaya, 20 meter 
padu sudah hampir RM7,000,” ujar 
beliau.

Selain isu infrastruktur dan kebersihan, 
Jimmy juga membangkitkan isu sumber 
pendapatan penduduk pulau itu yang 
terganggu akibat penyitaan bot-bot 
nelayan mereka.

Berdasarkan maklumat penduduk, 
ratusan bot nelayan mereka telah 
‘dirampas’ pihak berkuasa dalam operasi 
dan sudahpun disita selama setahun 
menyebabkan punca pendapatan 
mereka terganggu dan terpaksa 
bergantung kepada mata pencarian lain.

Bagi yang bekerja di Kota Kinabalu 
khususnya di pasar, mereka perlu 
mengeluarkan sebanyak RM5.00 setiap 
hari bagi tambang bot.

Bagaimana pun kata Jimmy, tidak 
ada jeti khusus menurunkan pengguna 
domestik yang berulang alik setiap hari 
ke Pulau Gaya dari Kota Kinabalu.

“Bila panas atau hujan, orang tua dan 
kanak-kanak paling kasihan. Jeti tak 
ada, bumbung tak ada. Jadi ini sangat 
menyusahkan.

“Mana BN? Rakyat bayar GST tapi 
kemudahan teruk. Mereka janji air 
(sistem bekalan air) tapi sampai hari ini 
yang ada hanya tangki, ada paip, tapi tak 
ada air,” kesalnya.

Isu melibatkan kemudahan asas 
penduduk Pulau Gaya ini katanya akan 
dibangkitkan dalam Dewan Rakyat yang 
akan berlangsung Mac ini.

Program ekonomi DaP Keningau lahir usahawan wanita
OlEh Kamsi ahmad dan haFiz 
zainuddin

KENINGAU: Kesungguhan DAP 
Keningau membangunkan ekonomi 
masyarakat di sini dapat dilihat apabila 
berjaya menganjurkan Bengkel Ekonomi 
Rumahtangga yang sehingga kini telah 
dilaksanakan di 40 buah kampung.

Bengkel ini adalah program latihan 
komprehensif bidang pembuatan 
makanan seperti mi, mayonis, mentega 
kacang, cili minyak dan halia minyak.

Ternyata, sejak dilaksanakan pada 
bulan Oktober 2016, program ini terus 
mendapat sokongan masyarakat 
setempat yang rata-ratanya dikalangan 
suri rumah dan peniaga kecil yang 
terkesan akibat pelaksanaan cukai GST.

Pengerusi DAP Keningau, Peter Saili 
berkata, program memperkasa ekonomi 
keluarga ini merupakan salah satu 
khidmat sosial DAP yang telah membantu 
masyarakat sekitar khususnya golongan 
wanita.

“Bermula di dapur rumah sendiri, kini 
kita mampu jana pendapatan sampingan 
daripada hasil-hasil pertanian yang tidak 
terjual atau mengalami lambakan di 

pasaran tempatan seperti halia dan cili.
“Dengan pengetahuan berbentuk 

kemahiran yang diperolehi, kini kos 
perbelanjaan dapur dapat dikurangkan 
dan digunakan kearah tujuan lain,” 
katanya kepada The Rocket.

Jelas Peter, selain pendedahan 
terhadap kaedah memproses makanan, 

DAP Keningau juga memberikan 
maklumat dan khidmat nasihat niaga 
kepada mereka bagaimana untuk 
memulakan perniagaan dari sudut kos 
pembungkusan makanan, melabel 
produk dan pemasaran.

Apa yang membanggakan katanya, 
selain mempraktikkan kemahiran yang 

diperoleh, beberapa peserta bengkel 
mengorak langkah sebagai usahawan 
kecil dengan memasarkan produk 
seperti mi, mayonis dan minyak cili 
kepada pasaran setempat.

Antaranya ialah Puan Umie, seorang 
pengusaha kantin sekolah dari Apin-
Apin yang kini menggunakan kemahiran 
yang diperolehnya dengan memproses 
mee buatan sendiri untuk jualan.

Puan Monica dari Kampung Liau Laut 
pula mengusahakan gerai makan di 
hadapan rumah dan mula menghasilkan 
mee buatan sendiri manakala beberapa 
peserta wanita dari Kampung Kitou, 
Tambunan sudah menghasilkan cili 
minyak untuk dijual.

Begitu juga dengan pengusaha-
pengusaha kecil tanaman halia di 
Kambung Monsok, Tambunan, yang 
menghasilkan produk hiliran daripada 
halia iaitu halia minyak.

Peter berkata, program khidmat sosial 
seperti ini boleh diumpamakan sebagai 
mengajar masyarakat ‘bagaimana untuk 
menangkap ikan’.

“Bukannya dengan terus memberi 
ikan dan habis dengan sekali santap,” 
ujarnya.

Kem kesihatan DaP ringankan beban 
penduduk kampung di tenom, sabah

OlEh Kamsi ahmad

TENOM: Akibat ketiadaan kemudahan 
kesihatan, penduduk di Kampung 
Alutok dan beberapa buah kampung 
di sini terpaksa membayar tambang 
bas mencecah RM30 dua hala untuk ke 
hospital.

Bagi penduduk Kampung Pangi pula, 
menaiki keretapi untuk mendapatkan 
rawatan kesihatan dan urusan lain juga 
sudah menjadi rutin.

Ini berlaku akibat kegagalan kerajaan 
BN menyediakan kemudahan kesihatan 
luar bandar yang baik.

Justeru, tidak hairan apabila 
penduduk terpaksa bersusah-payah 
ke kawasan lain untuk mendapatkan 
kemudahan itu seperti di Ulu Tomani, 
Kemabong dan Hospital Tenom.

Demi meringankan kesukaran 
yang dihadapi penduduk, DAP 
Tenom dengan inisiatif Impian Sabah 
telah menganjurkan Kem Kesihatan 
bertempat di Kampung Alutok dan 
Kampung Pangi baru-baru ini.

Antara perkhidmatan yang diberikan 
ialah pemeriksaan umum kesihatan, 
perkhidmatan mencabut gigi, 
menampal gigi, mencuci gigi, konsultasi 

Indeks Jisim Badan (BMI) selain  
ceramah kesihatan oleh sukarelawan 
bertauliah.

Penganjuran kem kesihatan pada 
kali ini dikendalikan sepenuhnya oleh 
DAP Tenom yang diketuai oleh Grelydia 
Gillod, Pengerusi DAP Melalap dan 
Chong Shui Sang yang merupakan 
Pengerusi DAP Kemabong.

Kem Kesihatan tersebut mendapat 

sambutan luar biasa dari masyarakat 
setempat dengan penyertaan sekurang-
kurangnya 430 orang pesakit.

Dalam satu kenyataan bersama 
Grelydia dan Shui Sang, penganjuran 
kem kesihatan di dua buah kampung ini 
turut mendapat penyertaan daripada 
penduduk kampung yang berlainan 
seperti Kampung Kaang, Kampung 
Lalang, Kampung Bakuku, Kampung 
Mahunsop, Kampung Malutut, Kampun 
Rayoh, Kampung Kolondos dan 
Kampung Batu 78.

“Ia disertai seramai 29 sukarelawan 
yang terdiri daripada dua orang 
pengamal perubatan (General 
Practitioner), seorang ahli farmasi, lapan 
orang pelajar perubatan, dua orang 
pelajar lepasan Pendidikan Pergigian 
yang datang dari Semenanjung, Kota 
Kinabalu, Sipitang dan Keningau.

“Penduduk-penduduk Kampung 
Alutok dan Kampung Pangie turut 
memberikan kerjasama yang mantap 
kepada pihak DAP Tenom dan 
Impian Sabah dengan menyediakan 
penginapan kepada para sukarelawan 
Kem Kesihatan termasuklah penyediaan 
makanan dan minuman,” kata 
kenyataan itu lagi. 

isu elektrik Pensiangan: Pbrs sekadar buat gimik politik 
menjelang pilihan raya
PENSIANGAN: Kontroversi isu bekalan 
elektrik di Parlimen Pensiangan menjadi 
tumpuan sejak dibangkitkan Pengerusi 
DAP Sabah Stephen Wong Tien Fatt 
dalam parlimen sesi lalu apabila turun 
padang meninjau ke salah sebuah 
kawasan yang terjejas.

Isu ini tular apabila Pengerusi DAP 
Pensiangan, Adrian Lasimbang pada 
Disember 2016 memuatnaik gambar 
sebuah projek pencawang elektrik 
di Kampung Melosok, Mukim Dalit 
yang tergendala sejak tahun 2007 iaitu 
sebelum PRU Ke-12.

“Masih banyak rumah penduduk 
kampung meter elektrik pun tak ada,” 
katanya kepada Roketkini.

Isu ‘tiang ada, elektrik tiada’ ini 
bagaimanapun segera dinafikan ahli 
parlimennya Tan Sri Joseph Kurup yang 
tidak dapat menolak hakikat bahawa 
penduduk di kawasan yang diwakilinya 
mengalami masalah bekalan elektrik.

Ahli Parlimen BN itu juga pada 2 
Mac lalu mengadakan sebuah ‘gimik’ 
pelancaran bekalan elektrik di Kampung 
Kahaba, Mukim Dalit.

Persoalannya, adakah masalah elektrik 
di kawasan yang diwakilinya telah 
selesai?

Menurut Setiausaha Kerja DAP 
Pensiangan, Bodrick Paunus yang 
turun padang meninjau situasi sebenar, 
pelancaran bekalan elektrik oleh 
Joseph Kurup itu sekadar gimik politik 
menjelang pilihanraya kerana masih 
banyak kampung belum menerima 

bekalan elektrik.
“Hanya di Kampung Kahaba dan 

Kampung Dalit Gana yang menerima 
bekalan letrik setakat ini.

“Selepas tinjauan dibuat, Kampung 
Nantabakan, Kampung Tataluan, 
Kampung Bulinin, Kampung Inandung, 
Kampung Kelampun, Kampung Dalit 
Laut, Kampung Dalit Stesen dan 
Kampung Molosok belum menerima 
bekalan letrik selepas dilancarkan oleh 
Kurup.

“Adakah projek yang belum siap 
sepenuhnya boleh dirasmikan?” soalnya 
dalam satu kenyataan.

Menurut Bodrick, beberapa penduduk 
Kampung Kelampun dan Kampung 
Nantabakan yang ditemui memberitahu 

bahawa tiang sudah ada sebelum PRU-
13 lagi, namun baru sekarang pihak 
terbabit muncul lagi memandangkan 
pilihan raya hampir tiba.

“Kita dapat melihat bahawa 
kepimpinan yang diterajui oleh PBRS di 
Parlimen Pensiangan ternyata lambat 
dalam menjalankan tanggungjawab 
yang diberikan oleh rakyat.

“Sepatutnya penduduk kampung 
sudah mendapat belakan letrik ini lebih 
awal kerana sudah lebih 30 tahun mereka 

diberi peluang berkhidmat untuk rakyat 
di Pensiangan,” ujarnya.

Kebanyakan penduduk di Mukim 
Dalit yang ditemui dedah Bodrick sudah 
bosan dengan janji-janji yang ditabur.

“DAP Pensiangan mendesak agar 
belakan letrik ini diselengarakan dengan 
segera, tulus dan berintegriti. Kita mahu 
memastikan bahawa peruntukan RM55 
juta yang diumumkan sebelum ini 
benar-benar dilaksanakan kepada rakyat 
di Pensiangan. 

Kem Kesihatan tersebut 
mendapat sambutan luar 
biasa dari masyarakat 
setempat dengan 
penyertaan sekurang-
kurangnya 430 orang 
pesakit.

“Sepatutnya penduduk 
kampung sudah mendapat 
belakan letrik ini lebih 
awal kerana sudah lebih 
30 tahun mereka diberi 
peluang berkhidmat untuk 
rakyat di Pensiangan,”

Bodrick Paunus
-Setiausaha Kerja DAP 

Pensiangan,

IbRAhIm SINggEh : 
NASIONAlIS mElAyu 
bERjIwA mAlAySIA

Oleh Wan hamidi hamid, 
Foto Wahyudi yunus

Ibrahim Singgeh mungkin merupakan 
satu nama yang asing bagi pemerhati 
politik masa kini. Namun, nama itu 
mencatatkan sejarahnya yang tersendiri, 
walaupun tidak pernah disebut dalam 
mana-mana buku teks sejarah yang 
rasmi, sama ada di sekolah atau di pusat 
pengajian tinggi di negara ini.

Dengan itu, di kalangan orang Melayu 
sendiri, nama itu menjadi terasing 
walau sumbangannya amat besar dalam 
perjuangan menentang penjajah British.

Pada 1969, beliau menjadi Ahli Dewan 
Undangan Negeri (Adun) yang pertama 
di kalangan orang Melayu bagi DAP. 
Beliau menang kerusi Dewan Undangan 
Negeri (DUN) Tapah Road apabila 
mendapat 3,319 undi berbanding 
saingannya daripada Perikatan yang 
memperolehi 2,986 undi; calon PAS pula 
hanya mendapat 753 undi.

Pada PRU 1974, seramai 14 daripada 
33 calon DAP yang bertanding bagi DUN 
Perak adalah orang Melayu, dan Ibrahim 
sendiri diputuskan pucuk pimpinan DAP 
sebagai bakal menjadi Menteri Besar jika 
kerajaan baru berjaya dibentuk di negeri 
itu. Selain Ibrahim, nama-nama tokoh 
DAP dari kalangan Melayu yang turut 
bertanding dalam PRU 1974 adalah 
Daeng Ibrahim Othman, Fadzlan Yahya 
dan Salleh Nakhoda Hitam. 

Menghimbau kembali sejarah 
perjuangannya, kita tidak dapat 
mengelakkan diri daripada mengaitkan 
semangat nasionalisme Melayu di 
Malaya yang timbul dari negeri Perak. 
Nama Ibrahim sebaris dengan nama-
nama pejuang nasionalis Melayu 
yang juga anti-penjajah serta pejuang 
kemerdekaan yang berasal dari 
Perak seperti Ahmad Boestamam, Dr 
Burhanuddin Al-Helmy, Abu Bakar 
Baqir, Abdullah CD, Rashid Maidin, 
Profesor Zulkifli Muhammad dan ramai 
lagi.

Menurut anak-anaknya, Ibrahim 
dilahirkan di Kampung Banir, Tapah 
pada 1918. Selepas bersekolah di Tapah, 
beliau mencari nafkah sekitar Perak dan 
seketika kembali ke watan bapanya di 
Sumatera sebelum Perang Dunia Kedua. 
Sejurus selepas pendudukan Jepun 
sekitar 1942, beliau kembali ke Perak 
dan bergiat dalam politik anti-Jepun 
dengan menyertai Malayan People’s 
Anti-Japanese Army (MPAJA). Semangat 
nasionalisme begitu berkobar-kobar 
sehingga beliau terus menyertai 
Angkatan Pemuda Insaf (API) pimpinan 
Ahmad Boestaman ditubuhkan pada 
1946. 

Harga yang terpaksa dibayar kerana 
keberaniannya itu, Ibrahim ditahan 
tanpa bicara oleh penjajah British 

apabila Darurat diisytiharkan pada 1948. 
Lima tahun lamanya beliau meringkuk 
di dalam penjara. Selepas dibebaskan, 
bukan sahaja beliau tidak serik, malah 
semangat perjuangannya semakin 
kental. Beliau memilih jalan yang jarang 
menjadi pilihan pejuang Melayu, iaitu 
bergerak aktif dalam pergerakan buruh. 

Apabila Ahmad Boestamam – yang 
turut ditahan British pada 1948 – 
dibebaskan daripada tahanan tanpa 
bicara selepas tujuh tahun, beliau 
menubuhkan Parti Rakyat Malaya (PRM) 
pada 1955. Ibrahim menyertainya untuk 
meneruskan perjuangan kemerdekaan 
melawan British, serta UMNO dan 
Perikatan yang didukung oleh British. 

Dalam pertemuan dengan dua 
anaknya, Rohani, 71, dan Rusmawaty, 
56, mereka berkongsi pengalaman bapa 
mereka yang membawa rentetan sejarah 
perjuangan yang panjang serta penuh 
suka duka dan pahit manis. 

“Selepas dia tak aktif lagi dengan PRM, 
ayah pulang ke kampung. Dia kembali 
menoreh getah. Walaupun begitu, 
dia tetap baik dengan Boestamam. 
Kemudian Ahli Majlis Tapah, Loh Jee 
Mee ajak ayah masuk DAP. Dia ajak ayah 
bertanding pilihan raya. Ayah kata pada 
Jee Mee, ‘aku memotong getah, mana 
ada duit nak bertanding’. Kalau kamu 
sanggup, kata Jee Mee, aku carikan 
wang untuk bertanding. Masa itu kerusi 
Parlimen Batang Padang milik UMNO,” 
cerita Rohani.

Tambah beliau, heboh seketika kerana 
“Ibrahim masuk parti Cina” tetapi 
kebetulan mood rakyat pada PRU 1969, 
termasuk kemarahan pada UMNO 
lantaran krisis kepimpinan Tunku Abdul 
Rahman, yang tidak puas hati dengan 
kerajaan Perikatan, maka DAP yang 

diwakili Jee Mee berjaya menewaskan 
UMNO di kawasan Parlimen Batang 
Padang manakala Ibrahim pula menang 
di DUN Tapah Road.

Selepas menjadi ADUN, ramai yang 
datang meminta bantuan, termasuk 
golongan yang tidak menyokongnya, 
tambah Rohani yang pada masa itu 
usianya sudah 20-an di mana dia 
meluangkan masa menemani bapanya 
ke majlis-majlis serta mesyuarat, dan 
juga sewaktu penamaan calon.

“Oleh kerana selepas PRU 1969 
berlaku peristiwa 13 Mei, ada orang 
tuduh pembangkang yang cetuskan 
pergaduhan. Ayah senang saja jawab. 
Katanya takkanlah orang yang menang 
nak cari gaduh. Tentulah orang yang 
kalah buat hal. Ramai juga orang terima 
hujah dia.”

Cerita Rohani pula yang 
membahasakan dirinya sebagai kakak: 
“Masa ayah menang PRU 1969, di rumah 
inilah, pukul 2 pagi orang UMNO datang 
nak beli dia. Nak beli ayah kakak dengan 
harga RM50,000. Dijanjikan mereka, 
‘kami lantik kau sebagai Exco di Perak, 
rumah pun ada.’ Tapi ayah jawab dia 
tak mahu, dia bukan macam katak nak 
lompat-lompat. Kalau itu pegangannya, 
yang itulah sampai mati.”

Bagi Rohani, bapanya adalah seorang 
pemimpin yang berani bersuara tanpa 
berselindung. Memang sifat beliau suka 
berterus-terang, jujur dan amanah. “Dia 
macam tu lah. Kalau apa-apa orang 
susah, dia tolong. Dia betul-betul pegang 
jawatan wakil rakyat. Mana-mana surau 
yang tak ada api (elektrik), dia bagi 
seorang, satu tin minyak gas. Mana yang 
tak ada lampu, dia bagi satu tin minyak 
gas untuk bertadarus di surau.”

Malah, katanya, dalam keadaan uzur 

pun bapanya tetap menghadiri program 
ceramah DAP pada dekad 1990-an. “Dia 
dah uzur, tak sihat. Tapi orang minta 
juga dia berucap. Dia pergi, dia memang 
gigih orangnya. Orang tua yang gigih, 
bersemangat.”

Seperti kata Kit Siang menjelang PRU 
1974: “Saudara Ibrahim Singgeh adalah 
seorang insan yang amat rendah hati dan 
mempunyai kecekalan yang mendalam. 
Beliau telah dihumban ke penjara dalam 
perjuangannya menentang penjajah 
Inggeris demi mencapai kemerdekaan 
Malaya.

“Sejak lima tahun lalu sebagai Adun 
Tapah Road, saudara Ibrahim Singgeh 
telah membuktikan dirinya sebagai wira 
dan jurucakap semua rakyat Malaysia. 
Majlis Tertinggi DAP Negeri Perak akan 
sepenuhnya menjadi pelbagai kaum, 
seperti mana senarai calon-calon DAP di 
Perak akan benar-benar pelbagai kaum.”

Walaupun tidak aktif lagi dengan 
DAP selepas 1990-an, hubungannya 
dengan pimpinan parti tetap akrab. 
Malah, menurut Rohani, apabila 
ayahnya meninggal dunia, ramai orang 
DAP datang menziarahinya, bukan 
sahaja rakan-rakan lama, malah para 
pemimpin baru turut hadir.

Kit Siang sendiri dalam akaun 
twitternya pada hari meninggalnya 
Ibrahim mengatakan bahawa 
Allahyarham merupakan pemimpin 
yang jujur dan tidak mudah tergugat 
prinsipnya; dan beliau telah mendahului 
zamannya dalam perjuangan berasaskan 
kepelbagaian kaum.

*Wawancara penuh boleh dibaca di 
dalam buku ‘Tokoh’ yang diterbitkan 
sempena Ulangtahun ke-50 Parti 
Tindakan Demokratik

Jangan hanya sembang kencang,  
daftarlah sebagai pengundi
Oleh manang aTan

Ketidaktentuan harga petrol dan belanja 
dapur yang bila-bila masa boleh naik 
mendadak buatkan kita resah. Tekanan 
itu lebih jelas terasa bila teh tarik yang 
kita minum hari-hari nanti naik 10 sen 
atau 20 sen. Kegelisahan kita ini amat 
signifikan dengan apa yang kita hadapi 
sekarang.

Kenaikan harga teh tarik sekadar 
indikasi kepada kemelut ekonomi yang 
lebih besar. Namun, semua itu tidak 
bererti bagi kerajaan BN pimpinan Najib 
Razak yang terus selesa amalkan ‘dasar’ 
kleptokrasi mereka. Yang ditangkap dua 
tiga kerat pegawai rasuah, tapi bapa 
rasuahnya masih berkeliaran.

Kejatuhan nilai ringgit, skandal 
1MDB, jual tanah kepada syarikat China, 
skandal FELDA, Tabung Haji, isu KWSP, 
rasuah tanah Johor, skandal Jabatan 
Air Sabah, kenaikan harga bahan api, 
pengurusan konflik Malaysia-Korea 
Utara, percambahan puak fanatik 
agama dan bangsa, peningkatan inflasi, 
kemiskinan, pencerobohan sempadan 
negara, peningkatan bilangan pesakit 
mental; semua ini berkait rapat dengan 
kegagalan pengurusan kerajaan.

Apapun, kita nampaknya semakin 
berani menyuarakan segala resah gelisah 
ekonomi politik ini secara terbuka dalam 
media sosial seperti Facebook, Twitter 
dan mengirimkan luahan perasaan di 
group-group Whatsapp dengan aneka 

emoji mengejek dan sinis. Kita marah 
tapi terpaksa pasrah sebab kita rasa kita 
tidak mampu buat apa-apa

Apa jua cemuhan itu tidak sedikitpun 
merencatkan amalan rasuah BN. Mereka 
masih berkuasa tatkala setiap hari 
kita keluarkan sen untuk bayar cukai, 
berkorban masa, perah tenaga dan 
otak untuk bayar sewa rumah, kereta, 
hantaran kahwin, bil internet, hutang 
kad kredit, GST dan seumpamanya. 
Rintihan kita terhadap kemelut ini akan 
sia-sia tanpa penyertaan kita dalam salah 
satu proses demokrasi iaitu mengundi.

Setakat bulan Februari 2017 lalu, 
Suruhanjaya Pilihan Raya (SPR) 
mendedahkan seramai 4.1 juta rakyat 
Malaysia yang layak mengundi masih 

belum mendaftar sebagai pengundi.
Sudah tentu, jumlah 4.1 juta ini 

bukan sedikit dan ianya boleh menjadi 
penyelamat kepada keadaan haru-
biru politik dan ekonomi negara. Dan 
sekiranya pengundian dibuat pada 
bulan Julai atau September, tarikh akhir 
pendaftaran sebagai pengundian ialah 
hujung Mac ini.

“Sembang kencang, tapi tak daftar 
mengundi buat apa?” itu kata kawan 
saya.

Ayuh daftarlah sebagai pengundi di 
mana-mana pejabat pos dan jadilah agen 
perubahan untuk selamatkan Malaysia!

Berita -- 

sPr langgar Perlembagaan, kecualikan selangor dalam 
persempadanan semula
KUALA LUMPUR: Tindakan SPR 
mempamerkan syor persempadanan 
semula kawasan pilihan raya bagi 
kali kedua tanpa memasukkan DUN 
Selangor adalah bercanggah dengan 
Perlembagaan Persekutuan.

Ahli Parlimen Serdang, Dr. Ong 
Kian Ming berkata, ia bercanggah 
dengan Perkara 113 (6) Perlembagaan 
Persekutuan yang menetapkan sebarang 
syor persempadanan semula melibatkan 
negeri-negeri Semenanjung Malaysia 
harus disemak sebagai satu unit.

“Dengan kata lain, proses 
persempadanan semula ‘Tanah Melayu’ 
atau semenanjung Malaysia tidak 
boleh dibentang di Parlimen tanpa 
memasukkan negeri Selangor,” kata 
Penolong Setiausaha DAP Selangor itu 
dalam satu kenyataan pada 9 Mac lalu.

Kian Ming berkata, Selangor kini 

dalam proses tindakan undang-
undang terhadap SPR berhubung syor 
persempadanan semula DUN negeri 
itu selepas dibenarkan untuk berbuat 
demikian pada 16 Disember tahun lalu.

Oleh itu, SPR wajar menunggu 
keputusan Mahkamah Tinggi sebelum 
mengambil langkah seterusnya dalam 
proses persempadanan semula itu.

“Syor persempadanan semula bagi 
Semenanjung Malaysia untuk kali kedua 
ini harus dicabar di mahkamah kerana ia 
jelas tidak berperlembagaan.

“Tindakan SPR itu jelas menunjukkan 
agensi itu bukanlah badan bebas seperti 
yang sepatutnya dan rakyat Malaysia 
mesti terus menyokong untuk menuntut 
sebuah badan pilihan raya yang bebas 
dan utuh,” katanya.

Dalam pada itu, Kerajaan Negeri 
Selangor mendesak Suruhanjaya 

Pilihan Raya (SPR) menyemak semula 
kewujudan 136,272 pengundi dalam 
pendaftaran yang tidak mempunyai 
alamat penuh di negeri itu.

Peguam kerajaan negeri, Datuk 

Ambiga Sreenavasan berkata bilangan 
yang dialihkan ke kawasan lain adalah 
besar dan boleh memberi kesan kepada 
keputusan pilihan raya.

“Kehadiran pengundi ini telah 
dicemari dan menyebabkan kesalahan 
undang-undang, dengan itu, kehadiran 
mereka tak dapat digunakan untuk 
persempadanan semula di negeri ini,” 
katanya, seperti dilapor media pada 2 
Mac lalu.

Menurutnya, kajian menunjukkan 
dalam beberapa kawasan seperti kerusi 
Parlimen Sabak Bernam, pengundi yang 
tidak mempunyai alamat penuh adalah 
kira-kira 15,000 atau 38.59 peratus 
daripada jumlah pengundi.

“Bilangan besar pengundi dengan 
alamat tidak lengkap meletakkan 
integriti pendaftaran pengundi dalam 
persoalan,” ujarnya.

minta 1,000 borang daftar pengundi tapi dapat 100, sPr 
tak cukup duit?
SHAH ALAM: Adakah SPR mengalami 
kekurangan dana sehingga gagal 
mencetak borang pendaftaran pengundi 
mengikut permintaan?

Naib Pengerusi DAP Selangor, 
Hannah Yeoh membangkitkan 
persoalan itu susulan pendedahan 
masalah kekurangan borang yang 
dihadapi Jawatankuasa Kemajuan dan 
Keselamatan Kampung (JKKK) Kampung 
Pasir Kerling.

Menurut status kemaskini laman 
Facebook Adun Kuala Kubu Bharu, 
Lee Kee Hiong pada 3 Mac lalu, JKKK 
kampung berkenaan hanya menerima 
100 daripada 1,000 borang yang dimohon 
mereka kepada SPR.

Malah, menurut Hannah, proses 
pendaftaran pengundi baru menjadi 
semakin sukar apabila SPR enggan 
melantik Penolong Pendaftar Pemilih 
dari kalangan DAP.

“Dan sekarang, SPR melengahkan lagi 
usaha kami dengan menghadkan jumlah 
pengeluaran borang,” katanya pada 10 
Mac lalu.

Selain itu, Adun Subang Jaya 
menambah, SPR gagal bekerjasama 
dengan DAP dalam pelbagai kempen 
pendaftaran pengundi sehingga pihak 
parti terpaksa membatalkan kebanyakan 
program berkenaan.

“Adakah tindakan SPR ini berniat 
untuk mendiskriminasi kami di pihak 
DAP daripada menjalankan kempen 
pendaftaran pengundi di kawasan-
kawasan kami?” soalnya.

Justeru, beliau menuntut supaya SPR 
memberi penjelasan mengenai persoalan 
itu, selaras dengan tugasnya untuk 
mempermudahkan proses pendaftaran 
pengundi baru di semua kawasan di 
seluruh Malaysia.

Kajian menunjukkan 
dalam beberapa kawasan 
seperti kerusi Parlimen 
Sabak Bernam, pengundi 
yang tidak mempunyai 
alamat penuh adalah kira-
kira 15,000 atau 38.59 
peratus daripada jumlah 
pengundi.



16  |  MAC 2017

Diterbitkan oleh: Democratic Action Party Headquarters, Jalan Yew, Off Jalan Pudu, 55100 Kuala Lumpur. Tel: 03-92005000 Faks: 03-92007000
Dicetak oleh: Graphic Tech (M) Sdn Bhd, No. 1, Jalan Tanming 5, Taman Tanming Jaya, 43300 Balakong, Selangor

EDITOR l IZMIL AMRI WARTAWAN l HAFIZ ZAINUDDIN  l FATIH HASSAN NORDIN l SYAZANA HASANUDDIN JURUGAMBAR l AHMAD YUSUFI GRAFIK l AMIN IDERIS
SIDANG EDITORIAL

Bandaraya
hutan

Tun Dr Mahathir Mohamad

Saya pergi ke Forest City. Saya telah baca 
banyak laporan berkenaan Forest City 
ini. Saya juga telah membuat banyak 
teguran terhadap pembangunannya. 
Tetapi semua maklumat berkenaannya 
saya dapati second hand. Oleh itu saya 
perlu lihat sendiri Forest City ini.

Ia dibina di atas empat buah pulau 
buatan di Perairan Johor dekat dengan 
Pelabuhan Tanjung Pelepas. Luasnya 
luas. Jalan kelas Satu yang agak panjang 
telah dibina ke arah Forest City.

Apabila sahaja memasuki jalan dalam 
kawasannya, tiba-tiba landscaping yang 
cantik luar biasa menghiasi jalan.

Sepanjang jalan terdapat papan 
tanda yang dipasang kepada tiang 
lampu dengan tulisan dalam bahasa 
kebangsaan “Hartanah Hak Milik Kekal”.

Tetapi Najib telah mendakwa dengan 
marah bahawa tanah yang dijual kepada 
syarikat negara China ini hanya sebagai 
leasehold 99 tahun sahaja. Mungkin 
Najib tidak tahu. Mungkin tidak lihat 
papan tanda.

Najib berjanji selepas 99 tahun 
kita akan dapat tanah kita (kita orang 
Malaysia). Tetapi papan tanda kata lain.

Sebenarnya Najib boleh batal syarat 
“Freehold” kerana ia bertentangan 
dengan dasar negara yang mana semua 
hakmilik tanah baru mestilah leasehold 
– 30, 66, 90 atau 99 tahun. Ramai rakyat 
Malaysia yang memohon tanah kecil 
mereka diberi secara kekal (freehold) 
tetapi gagal. Tetapi nampaknya orang 
asing boleh dapat secara kekal.

Kata pepatah Melayu (yang tidak 
perlu kita pedulikan) “Anak di rumah 
kelaparan, kera di hutan disusukan”. 
Kesian.

Ya, memang cantik dan mengkagumkan 
pembangunan Forest City. Yang menarik 
sekali ialah landscaping yang sudah 
menang berbagai hadiah antarabangsa. 
Pelawat Malaysia dan luar diberi 
layanan istimewa. Selain dari menunjuk 
model plan Forest City, pelawat boleh 
guna kolam renang yang luas, pantai 
indah dihias dengan binatang anjing 
laut diperbuat dengan simen. Makan 
tengahari percuma.

Kebanyakan dari pelanggan 
datang dari negara China. Diadakan 
penerbangan khas dari beberapa bandar 
China ke Senai, Johor. Walaupun rakyat 

Malaysia boleh beli flat yang sedang 
dibina, tetapi 90% lebih dari pembeli 
ialah rakyat negara China.

Penghuni Forest City boleh tinggal 
secara lebih kurang kekal di Forest 
City. Tidak ada syarat melarang mereka 
dari menjadi warganegara Malaysia 
setelah tinggal sekian lama. Oleh kerana 
Forest City ini adalah dalam Malaysia, 
tidak ada sekatan bagi penduduknya 
memasuki mana-mana kawasan di 
Malaysia. Tetapi mereka perlu visa jika 
ingin ke Singapura.

Forest City ini pula diberi status bebas 
cukai. Status bebas cukai Langkawi 
sudah ditarik balik kerana merugikan 
Kerajaan. Tetapi mereka yang akan 
mendiami Forest City, kebanyakannya 
orang asing akan menikmati status 
bebas cukai apabila barangan import 
dari mana-mana termasuklah negara 
mereka sendiri diimport terus ke Forest 
City.

Ya. Memang hebat Forest City ini. 
Tetapi kini dilapor bahawa pengeluaran 
wang dari negara Cina tidak akan dibenar 
lagi. Apakah ini akan menghalang rakyat 

China dari membeli flat mewah di Forest 
City.

Saya diberitahu bahawa flat di Forest 
City boleh didapati percuma jika sebuah 
flat atau hartanah dibeli di negara 
China. Tidak akan ada bayaran yang 
perlu dibuat di Malaysia. Syarikat Forest 
City tidak perlu bayar apa-apa cukai di 
Malaysia kerana tidak mendapat apa-
apa keuntungan di sini.

Jika duit tidak boleh dikeluar dari 
negara China, pembeli mungkin 
pinjam duit dari bank di Malaysia. Saya 
difahamkan bahawa seorang rakyat 
asing bernama Peter Sondakh membeli 
tanah di Malaysia dengan pinjaman 
90% dari bank Malaysia. Orang Malaysia 
akan disoal panjang jikalau meminjam, 
mengeluar atau memasukkan wang 
RM50,000 atau lebih sebelum dilulus. Ini 
adalah oleh kerana Kerajaan Malaysia 
amat prihatin terhadap pembersihan 
duit yang dicuri atau didapati secara 
haram.

Forest City ini akan diduduki hampir 

90% orang asing. Apakah ia akan ditadbir 
oleh Dewan Bandaraya J.B atau akan 
punyai dewan bandar sendiri. Apakah 
bahasa rasminya? Wallahu Wa’allam!

700,000 penduduknya berhak keluar 
masuk ke mana-mana di Malaysia, 
mungkin membeli harta di lain-lain 
tempat, mungkin juga mengadakan 
bisnes.

Mengikut undang-undang Malaysia 
selepas 12 tahun mereka berhak menjadi 
warganegara Malaysia dengan hak 
mengundi. Tidak ada jaminan ini tidak 
akan berlaku. Bahkan dengan sokongan 
orang kuat masa boleh dipendekkan.

Sesungguhnya Malaysia amat 
pemurah. Siapa sahaja boleh tinggal 
di sini. Sejak merdeka sudah 700,000 
kerakyatan telah diberi kepada orang 
asing. Benarlah Malaysia ini negara 
berbilang kaum. Dengan izin Najib ia 
boleh jadi lebih berbilang kaum.

Syabas.

“Saya diberitahu 
bahawa flat di Forest 
City boleh didapati 
percuma jika sebuah 
flat atau hartanah 
dibeli di negara 
China. Tidak akan ada 
bayaran yang perlu 
dibuat di Malaysia. 
Syarikat Forest City 
tidak perlu bayar 
apa-apa cukai di 
Malaysia kerana tidak 
mendapat apa-apa 
keuntungan di sini.”

 Dr Mahathir Mohamad


